 ЌОНУНИ ЉУМЊУРИИ ТОЉИКИСТОН

Дар бораи баќайдгирии давлатии асноди њолати шањрвандї 

(АМОЉТ с.2006, №4, мод.201; с.2008, №12, ќ.2, мод.1017; с.2009, №3, мод.89; с.2011, №3, мод. 178; с.2011, №6, м.444)
БОБИ 1

МУЌАРРАРОТИ УМУМЇ

Моддаи 1. Муносибатњое, ки бо  Ќонуни мазкур танзим мегарданд
Ќонуни мазкур тартиби баќайдгирии давлатии асноди њолати шањрвандї, тартиби таѓйир додан, ислоњ, барќарор ва бекор намудани сабти асноди њолати шањрвандї, тартиби ташкил намудани китобњои баќайдгирии давлатии асноди њолати шањрвандї, тартиб ва мўњлати нигоњ доштани китобњои баќайдгирии давлатии асноди њолати шањрвандї (китобњои аснод) ва вазъи њуќуќии маќомоте, ки асноди њолати шањрвандиро ба ќайди давлатї мегиранд, танзим мекунад.

Моддаи 2. Ќонунгузории Љумњурии Тољикистон  дар бораи баќайдгирии давлатии асноди њолати шањрвандї
Ќонунгузории Љумњурии Тољикистон дар бораи баќайдгирии давлатии асноди њолати шањрвандї ба Конститутсияи (Сарќонуни) Љумњурии Тољикистон асос ёфта, аз Кодекси оилаи Љумњурии Тољикистон, Ќонуни мазкур ва дигар санадњои меъёрии њуќуќии Љумњурии Тољикистон ва санадњои њуќуќии байналмилалие, ки онњоро Љумњурии Тољикистон эътироф намудааст, иборат мебошад.

Моддаи 3. Асноди њолати шањрвандї
1. Асноди њолати шањрвандї  амали шањрванд ё њодисаест, ки боиси ба вуљуд омадан, таѓйир додан ва ќатъ намудани њуќуќ ва ўњдадорињо гардида,  њолати њуќуќии шањрвандонро муайян менамоянд.

2. Таваллуд, вафот, аќди никоњ, бекор кардани аќди никоњ, фарзандхондї, муќаррар кардани падарї, иваз кардани насаб, ном ва номи падар, ворид намудани ислоњ, таѓйирот, илова, барќарор ё бекор намудани сабти асноди њолати шањрвандї бо тартиби муќаррарнамудаи  Ќонуни мазкур  ба ќайди давлатї гирифта мешаванд. «ќљт 31.12.08, №483»
Моддаи 4. Баќайдгирии давлатии асноди њолати шањрвандї
1. Баќайдгирии давлатии асноди њолати шањрвандї бо маќсади њифзи њуќуќњои  молумулкї ва шахсии ѓайримолумулкии шањрвандон ва ба манфиати давлат ва љамъият муќаррар карда мешавад.

2. Баќайдгирии давлатии асноди њолати шањрвандї  аз тарафи маќомоти сабти асноди њолати шањрвандї ба воситаи тартиб додани  сабти дахлдори асноди њолати шањрвандї, ки дар асоси он шањодатнома дар бораи баќайдгирии давлатии асноди њолати шањрвандї дода мешавад, сурат мегирад.
3. Дохил намудани маълумоти зарурї ба  сабти аснод дар бораи таваллуд, вафот, аќди никоњ, бекор кардани аќди никоњ, фарзандхондї, муќаррар намудани падарї,  иваз кардани ном, номи падар, насаб, ворид намудани ислоњ, таѓйирот, илова, барќарор ё бекор намудани сабти асноди њолати шањрвандї ва додани  шањодатнома дар асоси   ин сабтњо бо Ќонуни мазкур муќаррар карда мешавад. «ќљт 31.12.08, №483»
4. Шаклњои бланкњои сабти асноди њолати шањрвандї ва бланкњои шањодатномае, ки дар асоси ин сабтњо дода мешаванд, тартиби пур кардани онњо, шакли бланкњои дигар њуљљатњо, ки фактњои баќайдгирии давлатии асноди њолати шањрвандиро тасдиќ мекунанд, инчунин шакли вараќањои ариза дар бораи баќайдгирии давлатии асноди њолати шањрвандї аз тарафи Њукумати Љумњурии Тољикистон муќаррар карда мешаванд. Бланкњои шањодатномаи баќайдгирии давлатии асноди њолати шањрвандї бо тартиби муќарраргардида дар матбаа ба тарзи мутамарказонидашуда дар ќоѓази њифзшаванда тайёр карда шуда, њар яки  ин бланк дорои силсила, раќам ва Нишони Љумњурии Тољикистон мебошад. 

5. Коргузорї дар маќомоти сабти асноди њолати шањрвандї бо забони давлатии Љумњурии Тољикистон сурат мегирад.

6. Корманди маќомоти сабти асноди њолати шањрвандї њуќуќи ба љо овардани баќайдгирии давлатии сабти асноди њолати шањрвандиро нисбати худ, њамсараш, хешовандони худ ва хешовандони њамсараш (падару модар, фарзанд, набера, бобою бибї,  бародар ва хоњар) надорад. Баќайдгирии давлатии   асноди њолати шањрвандї дар ин њолатњо аз тарафи корманди дигари маќомоти сабти асноди њолати шањрвандї ба љо оварда мешавад. «ќљт 31.12.08, №483»
Моддаи 41. Фаъолият дар маќомоти сабти асноди њолати шањрвандї

Шањрванди Љумњурии Тољикистон, ки аз он озмун гузаштааст, то шаш моњ њамчун коромўз фаъолият намудааст, баъд аз гузаштан аз санљиши комиссияи тахассусї корманди маќомоти сабти асноди њолати шањрвандї шуда метавонад. Озмун барои ишѓоли мансаби корманди маќомоти сабти асноди њолати шањрвандї мутобиќи санадњои меъёрии њуќуќии Љумњурии Тољикистон гузаронида мешавад. Роњбари маќомоти сабти асноди њолати шањрвандї бояд тањсилоти олии њуќуќшиносї дошта бошад. Низомномаи комиссияи тахассусии Раёсати асноди њолати шањрвандии Вазорати адлияи Љумњурии Тољикистон бо ќарори Њукумати Љумњурии Тољикистон тасдиќ карда мешавад. (ќљт. 28.06.2011 №733)
Эзоњ: Талаботи њамин модда оид ба доштани тањсилоти олии њуќуќшиносї нисбати роњбарони маќомоти сабти асноди њолати шањрвандї, ки то мавриди амал ќарор додани Ќонуни мазкур кор мекунанд, татбиќ намегардад.». «ќљт 26.03.09 №496»
Моддаи 5. Сабти асноди њолати шањрвандї
1. Њангоми ба љо овардани сабти асноди њолати шањрвандї бояд њуљљатњои тасдиќкунандаи фактњои дар маќомоти сабти асноди њолати шањрвандї ба ќайди давлатї гирифташаванда ва њуљљати тасдиќкунандаи шахсияти арзкунанда пешнињод карда шаванд. Њуљљатњои шањрвандони хориљї ва шахсони бешањрванд, ки аз тарафи маќомоти ваколатдори давлатњои хориљї дода шудаанд ва барои баќайдгирии давлатии асноди њолати шањрвандї пешнињод карда  шудаанд, бояд аз тарафи муассисањои консулии Љумњурии Тољикистон ќонунї гардонида шаванд, агар дар шартномањои байналмилалии Љумњурии Тољикистон тартиби дигар пешбинї нашуда бошад ва њуљљатњои мазкур бояд ба забони давлатии Љумњурии Тољикистон  тарљума карда шуда бошанд. Дурустии тарљума бояд дар идораи нотариалии давлатї тасдиќ карда шавад. 

2. Сабти асноди њолати шањрвандї  дар ду нусха тартиб дода мешавад.

3.  Њар як сабт, ки ба китоби аснод дохил карда мешавад, бояд аз тарафи арзкунанда хонда шуда, имзои ў, шахси мансабдори  баќайдгиранда ва мўњри маќомоти сабти асноди њолати шањрвандї гузошта шавад.

4. Нусхаи якуми  сабти асноди њолати шањрвандї (њар як намуди  сабти асноди њолати шањрвандии алоњида), ки дар давоми сол тартиб дода шудааст, дар китоби аснод бо тариќи пайдарњамї љамъ оварда мешаванд. Бо чунин тартиб нусхањои дуюми сабт низ ба китоби  аснод љамъ оварда мешаванд.

Моддаи 6. Маќомоте, ки асноди њолати шањрвандиро ба ќайди давлатї мегиранд

1. Баќайдгирии давлатии асноди њолати шањрвандї дар шањру ноњияњо аз тарафи шўъбањои сабти асноди њолати шањрвандии   шањр ва ноњия, дар шањраку дењот бошад, љамоатњои шањрак ва дењот сурат мегирад. Баќайдгирии давлатии аќди никоњ дар Кох ва Хонањои аќди никоњ низ сурат  гирифта  метавонад. 

2. Баќайдгирии давлатии асноди њолати шањрвандии шањрвандони Љумњурии Тољикистон, ки берун аз њудуди Љумњурии Тољикистон истиќомат мекунанд, дар муассисањои консулии Љумњурии Тољикистон дар давлатњои хориљї бо тартиби муќаррарнамудаи Ќонуни мазкур сурат мегирад.

3. Дигар маќомот ё шахсони мансабдор барои баќайдгирии асноди  њолати шањрвандї  њуќуќ  надоранд.

Моддаи 7. Салоњияти маќомоте, ки баќайдгирии давлатии асноди њолати шањрвандиро ба љо меоранд
1. Маќомоти сабти асноди њолати шањрвандии ноњия ва шањр таваллуд, вафот, аќди никоњ, бекор кардани аќди никоњ, фарзандхондї, муќаррар намудани падарї,  иваз кардани насаб, ном ва номи падар ро ба ќайди давлатї гирифта, асноди њолати шањрвандиро таѓйир медињанд, пурра, ислоњ ва бекор  мекунанд, сабтњои гумшударо барќарор менамоянд, инчунин китобњои аснодро нигоњ медоранд, шањодатномаи такрорї ва маълумотномањои дахлдор медињанд.

2. Љамоатњои шањрак  ва дењот таваллуд, вафот, аќди никоњ ва муќаррар намудани падариро ба ќайди давлатї мегиранд ва њар моњ ба маќомоти сабти асноди њолати  шањрвандии шањри (ноњияи) дахлдор њисобот пешнињод менамоянд. (ќљт. 28.06.2011 №733)
Моддаи 8. Салоњияти муассисањои консулии Љумњурии Тољикистон  берун аз њудуди Љумњурии Тољикистон оид ба баќайдгирии давлатии асноди њолати шањрвандї
Муассисањои консулии Љумњурии Тољикистон, ки  берун аз њудуди Љумњурии Тољикистон воќеанд:

- баќайдгирии давлатии асноди њолати шањрвандиро, ки дар моддаи 3 њамин Ќонун пешбинї шудааст, ба љо меоранд;

- дар асоси аризаи шањрвандони Љумњурии Тољикистон, ки берун аз њудуди Љумњурии Тољикистон истиќомат менамоянд, шањрвандони хориљї ва шахсони бешањрванд дар бораи ворид намудани ислоњ ва таѓйирот ба сабти асноди њолати шањрвандї, ки дар њудуди Љумњурии Тољикистон тартиб дода шудааст, ќарор ќабул менамоянд;

- ба сабти асноди њолати шањрвандї, ки онњо нигоњ медоранд, ислоњ ва таѓйирот ворид менамоянд;

- дар асоси сабтњои асноди њолати шањрвандї, ки онњоро нигоњ медоранд, шањодатномаи такрорї дар бораи баќайдгирии давлатии асноди њолати шањрвандї ва дигар њуљљатњои тасдиќкунандаи баќайдгирии давлатии асноди њолати шањрвандиро медињанд;

- дигар салоњиятњоеро, ки доир ба баќайдгирии давлатии асноди њолати шањрвандї вобастаанд, иљро менамоянд.

Моддаи 9. Маќоми роњбарикунанда, назоратї ва њамоњангсозандаи фаъолияти маќомоти сабти асноди њолати  шањрвандї (ќљт. 28.06.2011 №733)
1. Вазорати адлияи Љумњурии Тољикистон фаъолияти маќомоти сабти асноди њолати шањрвандиро роњбарї менамояд. (ќљт. 28.06.2011 №733)
2. Раёсати асноди њолати шањрвандии Вазорати адлияи Љумњурии Тољикистон маќоми назоратї ва њамоњангсозандаи фаъолияти маќомоти сабти асноди њолати шањрвандї мебошад.
3. Раёсати асноди њолати шањрвандии Вазорати адлияи Љумњурии Тољикистон дар асоси хабарномаи маќомоти сабти асноди њолати шањрвандї ба нусхаи дуюми сабти асноди њолати шањрвандї ислоњ, таѓйиру илова ворид менамояд, аз рўи сабти аснод фењристи љумњуриявї тартиб медињад, дар асоси сабти асноди њолати шањрвандї ва китобњои метрикї шањодатномањои такрорї ва маълумотномањои дахлдор (ба истиснои маълумотнома оид ба вазъи оилавї) медињад. (ќљт 26.03.09 №496; ќљт. 28.06.2011 №733)
4. Низомномаи Раёсати асноди њолати шањрвандии Вазорати адлияи Љумњурии Тољикистонро Њукумати Љумњурии Тољикистон тасдиќ мекунад. (ќљт. 28.06.2011 №733)
Моддаи 10. Шањодатномаи баќайдгирии  давлатии асноди њолати шањрвандї   
1. Ба арзкунандагон дар бораи сабти асноди њолати шањрвандї шањодатномаи баќайдгирии давлатии асноди њолати шањрвандї дода мешавад. Шањодатномаи баќайдгирии давлатии асноди њолати шањрвандї аз тарафи роњбари маќомоти сабти асноди њолати шањрвандї имзо карда, ба он мўњри маќомоти сабти асноди њолати шањрвандї гузошта мешавад.

2. Бланкњои шањодатномаи баќайдгирии давлатии асноди њолати шањрвандї  дар матбаа ба таври мутамарказонидашуда аз љониби маќомоти ваколатдор тайёр карда мешаванд.

Моддаи 11. Шањодатномаи такрории баќайдгирии давлатии асноди њолати шањрвандї
1. Дар сурати гум кардани шањодатномаи баќайдгирии давлатии асноди њолати шањрвандї, инчунин корношоям гардидани он, шањодатномаи такрории баќайдгирии давлатии асноди њолати шањрвандї аз рўи аризаи шањрванд дар асоси сабти китоби аснод ё китоби метрикї аз тарафи маќомоти сабти асноди њолати шањрвандии шањр  ва ноњия  ва дар њолатњои истисної аз тарафи бойгонии вилоятї ва љумњуриявии маќомоти сабти асноди њолати шањрвандї дода мешавад. Дар кунљи болои тарафи рости шањодатномаи такрории баќайдгирии давлатии асноди њолати шањрвандї ќайди «Такрорї» гузошта мешавад. 

2. Шањодатномаи такрории баќайдгирии давлатии асноди њолати шањрвандї дода мешавад:

-  ба шахсе, ки нисбат ба ў  сабти асноди њолати шањрвандї тартиб дода шудааст;

-  ба хешовандони шахси  вафоткарда  ё дигар шахси манфиатдор дар њолате, ки агар шахсе, ки нисбат ба ў  пештар сабти асноди њолати шањрвандї тартиб дода шуда буд, вафот карда бошад; 

- ба падару модар (ё шахсони онњоро ивазкунанда), намояндаи маќомоти васоят ва парасторї ва маъмурияти муассисањои кўдакон, ки кўдак дар тарбияи онњо  мебошад, дар њолати мављуд будани сабти аснод дар бораи таваллуд нисбат ба ў, агар кўдак  то рўзи додани шањодатномаи такрорї ба балоѓат нарасида бошад;

- ба шахси дигар дар  њолати пешнињоди бовариномаи дар идораи нотариалии давлатї тасдиќшуда, ки ба ў аз љониби шахси тибќи њамин модда барои гирифтани шањодатномаи такрорї дар бораи баќайдгирии давлатии асноди њолати шањрвандї њуќуќдошта дода шудааст.

3. Шањодатномаи такрории баќайдгирии давлатии асноди њолати шањрвандї дода намешавад:

-  шањодатномаи таваллуди кўдак ба падару модари (яке аз онњо) кўдаке, ки аз њуќуќи падару модарї мањрум карда шудаанд ё њуќуќи падару модарии онњо мањдуд карда шудааст; 

- шањодатномаи аќди никоњ ба шахсоне, ки аќди никоњашонро бекор кардаанд ва шахсоне, ки никоњашон беэътибор дониста шудааст.

Бо хоњиши шахсони зикргардида ба онњо њуљљати тасдиќкунандаи факти баќайдгирии давлатии таваллуди кўдак ва ё аќди никоњ дода мешавад.

4.Шањодатномаи такрории баќайдгирии давлатии асноди њолати шањрвандї ба шахсе, ки ба маќомоти сабти асноди њолати шањрвандї мурољиат намудааст, дар муддати дањ рўз бо пешнињод намудани њуљљатњои тасдиќкунандаи шахсияташ дода мешавад. Дар сурате, ки агар  шахс бо дархост дар шакли хаттї ба суроѓаи маќомоти сабти асноди њолати шањрвандї мурољиат намояд, шањодатномаи такрорї дар муддати як моњ ба маќомоти сабти асноди њолати шањрвандии љойи истиќоматаш равон карда,  ба аризадињанда дар ин бора хабар дода мешавад. «ќљт 26.03.09 №496»
Моддаи 12. Бољи давлатї барои баќайдгирии давлатии асноди њолати шањрвандї 

Барои баќайдгирии давлатии асноди њолати шањрвандї бољи давлатї ситонида мешавад. Андоза ва тартиби ситонидани бољи давлатї тибќи Ќонуни Љумњурии  Тољикистон «Дар бораи бољи давлатї» муќаррар карда мешавад.

Моддаи 13. Рад кардани баќайдгирии  давлатии асноди њолати шањрвандї
1. Дар њолатњои зерин баќайдгирии давлатии асноди њолати шањрвандї рад карда мешавад, агар:

- баќайдгирии давлатї хилофи  Ќонуни мазкур бошад;

- њуљљатњои пешнињодшуда ба талаботи пешбининамудаи Ќонуни мазкур ва дигар санадњои меъёрии њуќуќї љавобгў набошанд. 

2. Роњбарони маќомоти сабти асноди њолати шањрвандї ўњдадоранд бо талаби шахсе (намояндаи ў), ки нисбат ба ў баќайдгирии давлатии асноди њолати шањрвандї рад карда шудааст, сабаби рад карданро дар шакли хаттї ба арзкунанда пешнињод намоянд. 

3. Шахси манфиатдор дар бораи рад кардани баќайдгирии давлатии асноди њолати шањрвандї метавонад ба маќомоти дахлдоре, ки ба салоњияти вай ташкили фаъолияти маќомоти сабти асноди њолати шањрвандї дохил мешавад ва ё ба суд шикоят намояд. 

Моддаи 14. Фош накардани маълумоте, ки ба корманди маќомоти сабти асноди њолати шањрвандї дар натиљаи баќайдгирии давлатии асноди њолати шањрвандї маълум гардидааст
Маълумоте, ки дар натиљаи баќайдгирии давлатии асноди њолати шањрвандї ба корманди маќомоти сабти асноди њолати шањрвандї маълум гардидаанд, махфї буда, фош кардани онњо, ба истиснои  њолатњои пешбининамудаи ќонунгузории Љумњурии Тољикистон манъ аст.

Моддаи 15. Дар Љумњурии Тољикистон эътиборнок њисобидани њуљљатњои тасдиќкунандаи асноди њолати шањрвандие, ки аз тарафи маќомоти  ваколатдори давлатњои хориљї дода шудаанд   
Њуљљатњои тасдиќкунандаи асноди њолати шањрвандї, ки аз тарафи маќомоти  ваколатдори давлатњои хориљї берун аз њудуди Љумњурии Тољикистон дар асоси ќонунгузории давлати хориљї нисбат ба шањрвандони Љумњурии Тољикистон, шањрвандони хориљї ва шахсони бешањрванд дода шудаанд, дар њудуди Љумњурии Тољикистон  эътиборнок њисобида мешаванд, агар онњо ќонунї гардонида шуда бошанд ва дар шартномањои байналмилалии Љумњурии Тољикистон тартиби дигар пешбинї нашуда бошад.

БОБИ 2

БАЌАЙДГИРИИ ДАВЛАТИИ ТАВАЛЛУД

Моддаи 16. Асосњои баќайдгирии давлатии таваллуд
1. Асосњои баќайдгирии давлатии таваллуд:
- њуљљати дорои шакли муќарраршуда оид ба таваллуд, ки аз тарафи муассисаи тиббии љойи таваллуд дода шудааст;

- њуљљати дорои шакли муќарраршуда оид ба таваллуд, ки аз тарафи табиб ва ё корманди миёнаи тиббии муассисаи тиббї, ки дар давраи таваллуд ба зан ёрии тиббї расонидааст ва ё  модар баъд аз таваллуд ба ў мурољиат намудааст, ё шахсе, ки ба фаъолияти хусусии тиббї машѓул аст, њангоми таваллуд берун аз муассисаи тиббї  додааст;

-аризаи шахсе, ки њангоми берун аз муассисаи тиббї бе кўмаки тиббї таваллуд ёфтани кўдак бевосита иштирок намудааст; «ќљт 26.03.09 №496»
- њуљљатњо дар бораи ёфт шудан, синну сол ва љинси кўдаки ёфтшуда (партофташуда), ки аз тарафи маќомоти корњои дохилї, васояту парасторї ва ташкилоти тиббї дода шудаанд.

2. Дар сурати мављуд набудани асосњои пешбининамудаи ќисми 1 моддаи мазкур баќайдгирии давлатии таваллуди кўдак дар асоси  њалномаи суд дар бораи муќаррар намудани факти таваллуди кўдак аз тарафи њамин зан ба љо оварда мешавад. 

Моддаи 17. Љойи баќайдгирии давлатии таваллуд 
1. Баќайдгирии давлатии таваллуд дар маќомоти сабти асноди њолати шањрвандии љойи истиќомати падару модари (яке аз онњо) кўдак гузаронида мешавад. Дар њолатњои истисноии муайяннамудаи Ќонуни мазкур баќайдгирии таваллуд дар љойи таваллуди кўдак гузаронида мешавад.

2. Дар сабти асноди таваллуд љойи таваллуди кўдак ё номи маконе, ки кўдак дар он љо ёфт шудааст, нишон дода мешавад.

3. Дар сурате, ки агар кўдак дар њавопаймо, ќатора ва ё дигар наќлиёт њангоми сафар таваллуд шуда бошад, баќайдгирии давлатии таваллуд дар маќомоти сабти асноди њолати шањрвандии љойи истиќомати доимии падару модар (яке аз онњо)  ба љо оварда мешавад. Љойи таваллуди кўдак љойи баќайдгирии давлатии  таваллуди кўдак њисоб мешавад.

4. Баќайдгирии давлатии таваллуди кўдаке, ки дар экспедитсия ё  дар мањалли дур љойгиршуда, ки дар он љо маќомоти сабти асноди њолати шањрвандї воќеъ нест, таваллуд ёфтааст, дар маќомоти сабти асноди њолати шањрвандии љойи истиќомати доимии падару модар (яке аз онњо) на дертар аз як моњи  пас аз баргаштан ба љо оварда мешавад.

Моддаи 18. Ариза дар бораи таваллуди кўдак
1. Падару модар (яке аз онњо) ба маќомоти сабти асноди њолати шањрвандї дар бораи баќайдгирии таваллуди кўдак аризаи хаттї пешнињод мекунанд.

2. Дар сурате, ки агар падару модар (яке аз онњо) имконияти шахсан додани ариза дар бораи баќайдгирии таваллуди кўдакро надошта бошанд, ариза  аз љониби хешовандони яке аз падару модар ё шахси  аз љониби падару модар (яке аз онњо) ваколатдоршуда, маќомоти васоят ва парасторї, ё ки шахси мансабдори муассисаи тиббї, ки кўдак дар он љо таваллуд ёфтааст ва ё аз тарафи шахси мансабдори муассисаи дигаре, ки  модар дар давраи таваллуд дар он љо буд ва ё кўдаки таваллудшуда дар он љо ќарор дорад, дода мешавад. 

3. Дар баробари додани ариза дар бораи баќайдгирии таваллуди кўдак бояд њуљљати тасдиќкунандаи факти таваллуди кўдак, инчунин њуљљатњои тасдиќкунандаи шахсияти падару модар (яке аз онњо) ё шахсияти аризадињанда, њуљљатњои тасдиќкунандаи ваколатњои ў ва њуљљатњое, ки барои ворид намудани маълумот дар бораи падару модар ба сабти асноди таваллуди кўдак асос шуда метавонанд, пешнињод карда шаванд.   

4. Ариза дар бораи баќайдгирии таваллуди кўдак бояд на дертар аз се моњ баъд аз  таваллуди кўдак пешнињод гардад. Гузаронидани мўњлати муќарраршуда барои рад кардани баќайдгирии давлатии таваллуд аз тарафи маќомоти сабти асноди њолати шањрвандї асос шуда наметавонад. 
5. Падар ё модаре, ки дар мўњлати муќаррарнамудаи ќисми 4 моддаи мазкур барои ба ќайди давлатї гирифтани кўдакаш ба маќомоти сабти асноди њолати шањрвандї ариза пешнињод намекунад, бо тартиби муќарраргардидаи ќонунгузории Љумњурии Тољикистон ба љавобгарї кашида мешавад. «ќљт 26.03.09 №496»
Моддаи 19. Тартиби ворид намудани маълумот дар бораи падару модар ба сабти асноди таваллуди кўдак
1. Дар китоби сабти таваллуд мувофиќи аризаи падар ва модар, ки дар никоњи якдигар мебошанд, падару модари кўдак навишта мешаванд. Маълумот дар бораи модари кўдак ба сабти асноди таваллуди кўдак дар асоси њуљљатњои пешбининамудаи моддаи 16 Ќонуни мазкур  ва маълумот дар бораи падари кўдак дар асоси шањодатномаи аќди никоњи падару модар дохил карда мешавад.

2. Дар сурате, ки агар аќди никоњи байни падару модари кўдак бекор карда, аз тарафи суд беэътибор  дониста шуда бошад ва ё њамсар вафот карда бошад, вале аз рўзи бекор намудани аќди никоњ  беэътибор донистани он ва ё аз рўзи вафоти њамсар то рўзи таваллуди кўдак сесад рўз нагузашта бошад, маълумот дар бораи модари кўдак ба сабти асноди таваллуди кўдак бо тартиби муќаррарнамудаи ќисми 1  моддаи мазкур ва  маълумот дар бораи падари кўдак дар асоси шањодатномаи аќди никоњи падару модар ё дигар њуљљати тасдиќкунандаи факти баќайдгирии давлатии аќди никоњ, инчунин њуљљати тасдиќкунандаи факт ва ваќти ќатъи аќди никоњ дохил карда мешавад.

3. Дар њолате, ки агар падару модар дар аќди никоњи якдигар ќарор надошта бошанд, маълумот дар бораи модар ба сабти асноди таваллуди кўдак бо тартиби муќаррарнамудаи ќисми 1 моддаи мазкур дохил карда мешавад. Маълумот дар бораи падар бошад, дар њолатњои зерин дохил карда мешавад:

- дар асоси сабти аснод дар бораи муќаррар намудани падарї;

- бо аризаи модари кўдак дар њолате, ки агар падарї муќаррар нашуда бошад.
Насаби падари кўдак бо насаби модар, ном ва номи падари кўдак бо хоњиши модар дар асоси аризаи хаттї сабт карда мешавад. 

Маълумоти дохилкардашуда барои њалли масъалаи муќаррар намудани падарї монеа шуда наметавонад.

4.Шахсоне, ки дар аќди никоњ ќарор доранд ва барои истифодаи љойгирсозии (имплантатсияи) љанини онњо ариза навишта, ризо шудаанд, дар њолати таваллуди кўдак бо ин усул дар китоби сабти таваллуд њамчун падару модари ў сабт карда мешаванд. «ќљт 26.03.09 №496»
Моддаи 20.  Сабти насаб, ном ва номи падар и кўдак њангоми баќайдгирии давлатии таваллуд  
1. Насаби кўдак  дар ваќти баќайдгирии давлатии таваллуд  бо  насаби падару модараш сабт карда мешавад. Дар сурати гуногун будани  насаби падару модар  насаби кўдак бо мувофиќаи падару модар бо  насаби падар ё бо  насаби модар ё ин ки бо номи падар тибќи ќисми 2 моддаи мазкур  сабт карда мешавад.

2. Насаби кўдак, инчунин бо хоњиши падару модар тибќи анъанањои миллї  аз номи падар, решаи насаби ў бо илова кардани суффиксњои «зода», «зод»,  «ї», «ий», «иён», «пур», «духт» ва ё унсурњои «пури», «духти» ё бо роњи пас аз номи кўдак ё номи падари ў илова кардани решаи насабаш ташаккул меёбад.

3. Номи кўдак бо мувофиќаи падару модар сабт карда мешавад. Номи падари кўдак аз номи падар гирифта шуда, метавонад тибќи анъанањои миллї бо роњи илова кардани суффиксњои «зода», «зод», «ї», «ий», «иён», «пур», «духт» ва ё унсурњои «пури», «духти» ва ё баъди номи кўдак илова кардани номи падар ташаккул ёбад. 

4.Дар сурати мављуд набудани розигии байни падару модар номи кўдак ва (ё)  насаби ў (дар сурати  насабњои гуногун доштани падару модар) дар сабти асноди таваллуди кўдак  аз рўи ќарордоди маќомоти васоят ва парасторї сабт карда мешавад.

5. Дар њолати дар аќди никоњ набудани модар бо падари кўдак ва агар падарї муќаррар нашуда бошад, номи кўдак ва номи падар бо тартиби муќараррнамудаи моддаи 19 Ќонуни мазкур ќайд карда мешавад.

Моддаи 21. Баќайдгирии давлатии таваллуди кўдаки ёфтшуда (партофташуда)
1.Маќомоти корњои дохилї, маќомоти васоят ва парасторї, муассисаи тиббї, муассисаи тарбиявї ё шўъбаи њифзи иљтимоии ањолї, ки кўдаки ёфтшуда (партофташуда) дар он љо љойгир карда шудааст, вазифадоранд дар муддати на дертар аз њафт рўз аз рўзи ёфт шудани кўдаке, ки падару модараш маълум нест, дар бораи баќайдгирии давлатии таваллуди ў ба маќомоти сабти асноди њолати шањрвандї хабар дињанд. Шахсе, ки кўдакро ёфтааст, вазифадор аст дар муддати чилу њашт соат ба маќомоти корњои дохилї ё ба  маќомоти васоят ё парастории љойи ёфта шудани кўдак хабар дињад. «ќљт 31.12.08, №483»   

2. Якљоя бо аризаи баќайдгирии давлатии таваллуди кўдаки ёфтшуда (партофташуда) бояд њуљљатњои зерин пешнињод карда шаванд:

-  њуљљати ёфт шудани кўдак, ки аз тарафи маќомоти корњои дохилї ё маќомоти васоят ва парасторї дода шудааст, ки дар он љой, ваќт ва њолатњои ёфт шудани кўдак нишон дода шудаанд; 

- њуљљати тасдиќкунандаи синну сол ва љинси кўдаки ёфтшуда (партофташуда), ки аз тарафи муассисаи тиббї дода шудааст.

3. Маълумот дар бораи  насаб, ном ва номи падар и кўдаки ёфтшуда (партофташуда) ба сабти асноди таваллуди кўдак бо нишондоди маќомот ё муассисаи дар ќисми 1 моддаи мазкур нишондодашуда дохил карда мешавад. Маълумот дар бораи падару модари кўдаки ёфтшуда (партофташуда) ба сабти асноди таваллуди ў дохил карда намешавад.

Моддаи 22. Баќайдгирии давлатии таваллуди кўдаки мурда таваллудшуда ва ё дар њафтаи аввали баъд аз таваллуд  вафоткарда
1. Баќайдгирии давлатии таваллуди кўдаке, ки мурда таваллуд шудааст, дар асоси њуљљати шакли муќарраршуда дар бораи вафот, ки аз тарафи муассисаи тиббї, ё табиби бо фаъолияти хусусї машѓулбуда дода шудааст,  анљом дода мешавад. Шањодатномаи таваллуди кўдаки мурда таваллудшуда дода намешавад. Бо хоњиши падару модар (яке аз онњо) њуљљате дода мешавад, ки факти  баќайдгирии давлатии таваллуди кўдаки мурдаро тасдиќ мекунад. Баќайдгирии давлатии фавти кўдаке, ки мурда таваллуд шудааст,  гузаронида намешавад.

2.  Дар њолате, ки агар кўдак дар њафтаи аввали баъд аз таваллуд  вафот карда бошад, таваллуд ва вафоти ў ба ќайди давлатї гирифта мешавад. Баќайдгирии давлатии таваллуд ва вафоти кўдаки дар њафтаи аввали таваллуд вафоткарда дар асоси њуљљати шакли муќарраршуда дар бораи таваллуд, ки аз тарафи муассисаи тиббї ё табиби бо фаъолияти хусусї машѓулбуда дода шудааст, гузаронида мешавад. Дар асоси сабти асноди тартибдодашуда дар бораи таваллуд ва вафот танњо шањодатномаи вафоти кўдак дода мешавад. Бо хоњиши падару модар (яке аз онњо) њуљљати тасдиќкунандаи факти ќайди давлатии таваллуди кўдаке, ки дар њафтаи аввали баъд аз таваллуд вафот  кардааст, дода мешавад.

3. Масъулият барои арз намудан ба маќомоти сабти асноди њолати шањрвандї оид ба таваллуди кўдаки мурда таваллудшуда  ё дар њафтаи аввали баъд аз таваллуд вафоткарда ба зиммаи инњо гузошта мешавад:

- ба роњбари муассисаи тиббї, ки кўдак дар он таваллуд шудааст ё вафот кардааст;

- ба роњбари муассисаи тиббие, ки табиби он факти таваллуди кўдаки мурда таваллудшуда ё кўдаки дар њафтаи аввали баъд аз таваллуд вафоткардаро муќаррар кардааст ё дар сурати таваллуди кўдак берун аз муассисаи тиббї, ки табиби  бо фаъолияти хусусї машѓулбуда онро муќаррар кардааст.

4. Ариза дар бораи таваллуди кўдаки мурда таваллудшуда ё дар њафтаи аввали баъд аз таваллуд  вафоткарда бояд на дертар аз се рўз аз рўзи муайян шудани факти таваллуди кўдаки мурда таваллудшуда ё  факти дар њафтаи аввали баъд аз таваллуд  вафот кардани  кўдак тартиб дода шавад. 

5. Баќайдгирии давлатии таваллуди кўдаки мурда таваллудшуда ва ё дар њафтаи аввали баъд аз таваллуд  вафоткарда ройгон анљом дода мешавад.

Моддаи 23. Баќайдгирии давлатии таваллуди кўдаки яксола ё аз он калонтар
1. Ќайди давлатии таваллуди кўдаки яксола ё аз он калонтар дар асоси аризаи падару модар (яке аз онњо) ё шахсони манфиатдор дар сурати мављуд будани њуљљати дар шакли муќарраршуда дар бораи таваллуд, ки аз тарафи муассисаи тиббї ё табиби ба фаъолияти хусусї машѓулбуда дода шудааст, гузаронида мешавад. Њангоми баќайдгирии давлатии таваллуди кўдаки яксола ё аз он калонтар бояд маълумотнома дар бораи мављуд набудани њуљљатњои ў, ки аз љониби бойгонии дахлдори маќомоти сабти асноди њолати  шањрвандї дода шудааст, инчунин маълумотнома аз љойи таваллуд, љойи истиќомати кўдак ва аз муассисаи тањсилоти умумие, ки шањрванд дар он љо тањсил мекунад, пешнињод карда шавад. Ќайди давлатии таваллуди кўдаки яксола ё аз он калонтар танњо аз тарафи маќомоти сабти асноди њолати шањрвандии ноњия ва шањр гузаронида мешавад.  Ќайди давлатии таваллуди кўдаке, ки ба балоѓат расидааст,  дар асоси аризаи худи ў гузаронида мешавад. «ќљт 26.03.09 №496»; (ќљт. 28.06.2011 №733)
2. Дар сурати мављуд набудани њуљљати шакли муќарраршуда дар бораи таваллуд ќайди давлатии таваллуди кўдаки яксола ва ё аз он калонтар дар асоси њалномаи суд дар бораи муќаррар намудани факти таваллуд ба љо оварда мешавад. 

Моддаи 24.  Мўњтавои сабти асноди таваллуд
1. Ба сабти асноди таваллуд маълумоти зерин дохил карда мешаванд:

- ном, номи падар, насаб, љинс, сана, ваќт, мўњлати њомиладорї, вазн ва дарозии ќади кўдак, љойи таваллуди кўдак, кўдаки зинда ва ё мурда таваллудшуда;

-  шумораи кўдакони таваллудшуда (якто, дугоник ва ё аз ду зиёда кўдак);

- маълумот дар бораи њуљљати тасдиќкунандаи факти таваллуди кўдак;

- ном, номи падар, насаб,  сана ва љои таваллуд, шањрвандї, миллат, љойи  истиќомати падару модар (яке аз онњо);

- маълумот дар бораи њуљљате, ки барои ворид намудани маълумот дар бораи падар асос шуда метавонад;

- ном, номи падар, насаб  ва љойи истиќомати аризадињанда ва ё ном ва мањалли љойгиршавии маќомот ё ташкилоте, ки дар бораи таваллуди кўдак хабар додааст;

- раќам ва силсилаи шањодатномаи додашуда дар бораи таваллуд;
-раќам ва таърихи тартиб додани сабт. «ќљт 26.03.09 №496»
2. Дар сурати таваллуд шудани дугоник ва ё аз ду зиёда кўдак дар як ваќт ба њар кадоми онњо бо нишон додани пайдарњамии таваллуди онњо асноди алоњида тартиб дода мешавад.  

3. Дар сурати мурда таваллуд шудани дугоник ва ё аз ду зиёда кўдак асноди алоњида тартиб дода мешавад. «ќљт 31.12.08, №483» 
4. Дар сурати мурда таваллуд шудани кўдак маълумот дар бораи ном ва номи падари ў ба  сабти асноди таваллуд дохил карда намешавад. «ќљт 31.12.08, №483»
Моддаи 25. Шањодатномаи таваллуд
Шањодатномаи таваллуд дорои маълумотњои зерин мебошад:

- ном, номи падар, насаб,  љинс, сана ва љойи таваллуди кўдак; «ќљт 26.03.09 №496»
- ном, номи падар, насаб,  миллат ва шањрвандии падару модар (яке аз онњо);

- рўзи тартиб додан ва раќами ќайди сабти асноди таваллуд;

- љойи баќайдгирии давлатии таваллуд (номи маќомоти сабти асноди њолати шањрвандї);
-силсила, раќам ва таърихи дода шудани шањодатномаи таваллуд. «ќљт 26.03.09 №496»
Моддаи 26. Додани шањодатномаи таваллуд 
1. Шањодатномаи таваллуд баъд аз баќайдгирии давлатии сабти асноди таваллуд ва имзо намудани он аз тарафи маќомоти сабти асноди њолати шањрвандї ба арзкунанда дода мешавад. «ќљт 31.12.08, №483»
2. Бо хоњиши арзкунанда ба ў инчунин маълумотномаи таваллуд барои гирифтани кўмакпулї оид ба таваллуди кўдак  дода мешавад. 

БОБИ 3

БАЌАЙДГИРИИ ДАВЛАТИИ ВАФОТ

Моддаи 27.  Асосњо барои баќайдгирии давлатии вафот
Асосњо барои баќайдгирии давлатии вафот:

- њуљљати шаклаш муќарраршуда оид ба вафот, ки аз тарафи муассисаи тиббї ё табиби бо фаъолияти хусусї машѓулбуда дода шудааст;

- њалномаи суд дар бораи муќаррар намудани факти вафот ё фавтида эълон намудани шахс, ки ба ќувваи ќонунї даромадааст.

Моддаи 28.  Баќайдгирии давлатии вафот  

1. Баќайдгирии давлатии вафот аз љониби маќомоти сабти асноди њолати шањрвандї дар мањалли истиќомати охирини шахси фавтида, мањалли вафот, мањалли ёфта шудани љасади шахси фавтида ё дар мањалли љойгиршавии суде, ки њалнома оид ба муќаррар намудани факти вафот ё фавтида эълон намудани шахсро баровардааст, гузаронида мешавад. 

Вафоти шахсоне, ки зиёда аз як сол пеш вафот кардаанд, инчунин шахсоне, ки аз рўи тартиби ќонунгузорї мурда њисоб карда шудаанд, аз љониби маќомоти сабти асноди њолати шањрвандии шањру ноњияњо бо тартиби муќаррарнамудаи ќонуни мазкур ба ќайди давлатї гирифта  мешаванд.

Санае, ки бо њалномаи суд муќаррар карда шудааст, рўзи вафот њисоб карда мешавад ва агар дар  њалномаи  суд чунин сана нишон дода нашуда бошад, санаи эътибор  пайдо кардани њалномаи суд  нишон дода мешавад.

 2. Агар  шахс дар ќатора, њавопаймо ва ё дигар воситаи наќлиёт њангоми сафар фавтида бошад, ќайди давлатии  вафот дар маќомоти сабти асноди њолати шањрвандие, ки  дар њудуди  мањалли аз воситаи наќлиёт фаровардани  шахси  вафоткарда љойгир шудааст, гузаронида шуда метавонад.  

3.  Дар сурате, ки агар шахс дар экспедитсия ва ё дар мањалли дур љойгиршуда, ки дар он љо маќомоти сабти асноди њолати шањрвандї воќеъ нест, фавтида бошад, баќайдгирии давлатии вафот дар маќомоти сабти асноди њолати шањрвандии љойи истиќомати охирини ин шахс, ки то ба сафар баромаданаш дар он љо истиќомат мекард ва ё дар љойи истиќомати хешовандонаш ба љо оварда мешавад.  

4. Дар ваќти ќайди вафоти шахсони номаълум (шахсони шинохтанашуда) дар аснод фаќат њамон маълумоти барои ќайд зарур навишта мешавад, ки дар хулосаи экспертизаи судии тиббї ќайд шуда бошад.

5. Вафоти шахсоне, ки бар асари офатњои табиї (заминларза, обхезї ва ѓ.) вафот кардаанд, дар маќомоти сабти асноди њолати шањрвандии љойи истиќомати доимї ё љойи фавт дар асоси хулосаи комиссияи пешгирии офатњои табиии љумњуриявї, вилоятї, шањрї, ноњиявї ба ќайди давлатии вафот гирифта мешавад.

Моддаи 29. Баќайдгирии давлатии вафоти хизматчиёни њарбї
1. Вафоти хизматчиёни њарбї бо тартиби умумї ба ќайди давлатї гирифта мешавад.

2. Дар замони љанг тартиби махсуси ќайди вафоти хизматчиёни њарбї мутобиќи ќонунгузории Љумњурии Тољикистон муќаррар карда мешавад.

Моддаи 30.  Ариза дар бораи вафот
1. Ба маќомоти сабти асноди њолати шањрвандї дар бораи вафоти шахс дар шакли хаттї ўњдадоранд арз намоянд: 

- њамсар, дигар аъзои оилаи шахси  фавтида, инчунин шахсе, ки дар ваќти вафот кардани шахс њузур дошт ва ё дар бораи вафоти шахс хабар дорад;

- муассисаи тиббї ё муассисаи њифзи иљтимоии ањолї, ки шахс њангоми дар он љо ќарор доштанаш фавтида бошад;

- муассисаи иљрои љазои љиноятї, агар мањкумшуда њангоми адо кардани љазои љиноятї дар љойњои мањрумї аз озодї вафот карда бошад; 

- маќомоти тањќиќи ибтидої ё тафтиш, дар сурате ки агар оид ба марги шахс ё оид ба  факти марг тафтиш бурда шавад ва шахсияти фавтида муайян нашуда бошад;

- командири ќисми њарбї, агар шахс  дар давраи адо намудани хизмати њарбї вафот карда бошад.

2. Ариза дар бораи вафоти шахс бояд на дертар аз се рўз аз рўзи фаро расидани марг ва ё аз рўзи ёфт шудани љасади фавтида  дода шавад. 

Моддаи 31. Мўњтавои сабти асноди вафот
1. Ба сабти асноди вафот маълумоти зерин дохил карда мешаванд:

- ном, номи падар, насаб,  сана ва љойи таваллуд, мањалли охирини истиќомат, љойи кор, вазъи оилавї, тањсилот, љинс, шањрвандї, миллат, сана, љойи вафот ва ќайдњои махсус;

- сабаби вафот (дар асоси њуљљати тасдиќкунандаи факти вафот);

- маълумоти тасдиќкунандаи факти вафот; 

- ном, номи падар, насаб, љойи истиќомати мурољиаткунанда ва ё ном ва  суроѓаи њуќуќии маќомот, ташкилот ё муассисае, ки дар бораи вафот арз кардааст;

- силсила ва раќами шањодатномаи вафот;

- ном, номи падар, насаб,  љойи истиќомати шахсе, ки ба ў шањодатномаи вафот дода шудааст.

2. Агар баќайдгирии давлатии вафоти шахс дар асоси њалномаи суд дар бораи фавтида эълон намудани ў гузаронида шавад, санаи вафоти шахс дар асноди вафот, санаи  ба ќувваи ќонунї даромадани њалномаи суд ё  санаи бо  њалномаи суд муќарраршуда дар бораи вафот санаи вафоти шахс њисобида мешавад.

3. Баќайдгирии давлатии вафот ройгон  аст.

Моддаи 32. Шањодатномаи вафот
Шањодатномаи вафот маълумоти  зеринро дар бар мегирад:

- ном, номи падар, насаб, сана, љойи таваллуд, шањрвандї, сана, љой ва сабаби вафот;

-  санаи тартиб додан ва раќами сабти асноди вафот;

- љойи баќайдгирии давлатии вафот (номи маќомоти сабти асноди њолати шањрвандї, ки аз тарафи он баќайдгирии давлатии вафоти шахс  гузаронида шудааст);

-  санаи додани шањодатномаи вафот;

-  силсила ва раќами шањодатномаи вафот.

БОБИ 4

БАЌАЙДГИРИИ ДАВЛАТИИ АЌДИ НИКОЊ

Моддаи 33.  Асос барои баќайдгирии давлатии аќди никоњ
Асос барои баќайдгирии давлатии аќди никоњ аризаи муштараки шахсони никоњшаванда  ба њисоб меравад.

Моддаи 34. Љои баќайдгирии давлатии аќди никоњ
1. Аќди никоњ аз тарафи маќомоти сабти асноди њолати шањрвандї мувофиќи хоњиши шахсони никоњшаванда дар љойи истиќомати яке аз онњо ё љойи истиќомати падару модарашон ба ќайди давлатї гирифта мешавад. 

2. Аќди никоњи шањрвандони Љумњурии Тољикистон, ки берун аз њудуди Љумњурии Тољикистон истиќомат мекунанд, дар муассисањои консулии Љумњурии Тољикистон дар давлатњои хориљї ба ќайди давлатї гирифта мешавад. Аќди никоње, ки дар муассисањои консулии Љумњурии Тољикистон дар давлатњои хориљї ба  ќайд гирифта шудаанд, ба аќди никоње, ки дар маќомоти сабти асноди њолати шањрвандї ба ќайд гирифта шудааст, баробар  дониста мешавад.

Моддаи 35. Ариза дар бораи аќди никоњ
1. Шахсони никоњшаванда ба маќомоти сабти асноди њолати шањрвандї аризаи хаттии муштарак пешнињод менамоянд. Дар аризаи онњо бояд розигии тарафњо барои бастани аќди никоњ ва инчунин мављуд набудани монеањои аќди никоњ, ки моддаи 14 Кодекси оилаи Љумњурии Тољикистон пешбинї намудааст, ќайд шуда бошад. Дар аризаи  муштараки онњо инчунин бояд маълумоти зерин нишон дода шаванд:

-  ном, номи падар, насаб,  сана ва љойи таваллуд, синну сол, шањрвандї, миллат, љойи истиќомати њар  кадоме аз шахсони никоњшаванда; «ќљт 31.12.08, №483»
- насабе, ки никоњшавандагон барои  худ  интихоб намудаанд;

- оид ба њуљљатњое, ки шахсияти никоњшавандагонро тасдиќ менамоянд.

 Никоњшавандагон дар аризаи  муштарак оид ба бастани аќди никоњ имзо мегузоранд ва санаи тартиб додани  онро ќайд менамоянд. 

Дар баробари аризаи  муштарак дар бораи бастани аќди никоњ њуљљатњои зерин низ пешнињод карда мешаванд:

-  њуљљати тасдиќкунандаи шахсияти никоњшавандагон;

- њуљљати тасдиќкунандаи бекор шудани аќди никоњи аввала, агар шахс (шахсон) пеш аз ин дар аќди никоњи дигар бошанд;

- нусхаи шањодатномаи вафот, агар зан ё шавњар фавтида бошанд;

- њалномаи суд дар хусуси розигї додан  барои бастани аќди никоњ, дар сурате ки агар никоњшавандагон ноболиѓ буда, ба синни никоњї тибќи ќисми 2 моддаи 13 Кодекси оилаи Љумњурии Тољикистон нарасида бошанд.
- агар яке аз тарафњои никоњшаванда шањрванди хориљї  ё шахси бешањрванд бошад, бояд њатман њуљљати тасдиќкунандаи истиќомат дар ќаламрави Љумњурии Тољикистон дар мўњлати на камтар аз як соли охир ва ањдномаи никоњи басташуда пешнињод карда шавад. (ќљт. 25.03.2011 №711)
2. Агар яке аз никоњшавандагон имконияти њозир шуданро ба маќомоти сабти асноди њолати шањрвандї барои додани аризаи муштарак, ки дар ќисми 1 њамин модда пешбинї шудааст, надошта бошад,  изњори иродаи  шахсони никоњшаванда метавонад  дар асоси аризањои алоњидаи пешнињоднамудаашон ба расмият дароварда шавад. Имзои  шахси ба маќомоти сабти асноди њолати шањрвандї њозирнашуда бояд дар идораи нотариалии давлатї тасдиќ карда шавад. 

Моддаи 36. Тартиби  баќайдгирии давлатии аќди никоњ
1. Баќайдгирии давлатии аќди никоњ бо риоя намудани тартиби пешбининамудаи  ќонунгузории оилаи Љумњурии Тољикистон ба љо оварда мешавад.

2.  Баќайдгирии давлатии аќди никоњ пас аз гузаштани як моњ аз рўзи ба маќомоти сабти асноди њолати шањрвандї аризаи муштарак додани шахсоне, ки хоњиши аќди  никоњ карданро доранд, ба љо оварда мешавад.

3. Дар асоси аризаи муштараки никоњшавандагон мўњлати муќаррарнамудаи ќисми 2 њамин модда метавонад аз тарафи роњбари маќомоти сабти асноди њолати шањрвандї, дар  шањрак ва дењот бошад, аз тарафи раиси љамоати шањрак ва дењот бо асосњои пешбининамудаи санадњои меъёрии њуќуќии Љумњурии Тољикистон таѓйир дода шавад.

4. Баќайдгирии давлатии аќди никоњи шахсоне, ки синни никоњиашон мувофиќи тартиби муќаррарнамудаи ќонун кам карда шудааст, бо хоњиши ин шахсон, бе муайян намудани мўњлати якмоњаи интизорї ба амал бароварда мешавад.

5. Баќайдгирии давлатии аќди никоњ дар њузури шахсони никоњшаванда ба љо оварда мешавад.  

6. Бо хоњиши никоњшавандагон баќайдгирии давлатии аќди никоњ дар вазъияти ботантана дар бинои маќомоти сабти асноди њолати шањрвандї ва ё берун аз он сурат мегирад. Баќайдгирии давлатии аќди никоњ берун аз бинои маќомоти сабти асноди њолати шањрвандї танњо бо розигии роњбари маќомоти сабти асноди њолати шањрвандї сурат мегирад. «ќљт 26.03.09 №496»
7.  Дар њолате, ки агар шахсони никоњшаванда (яке аз онњо) бо сабаби беморї ё дигар сабабњои узрнок ба маќомоти сабти асноди њолати шањрвандї њозир шуда натавонанд, баќайдгирии давлатии аќди никоњ дар хона, муассисаи тиббї ва ё дар дигар ташкилот дар њузури шахсони никоњшаванда сурат мегирад. 

8.  Баќайдгирии давлатии аќди никоњ бо шахсе, ки дар љойњои мањрумї аз озодї   мўњлати љазоро адо менамояд, дар љое, ки роњбари муассисаи дахлдор бо мувофиќаи роњбари маќомоти сабти асноди њолати шањрвандї муайян намудааст, ба љо оварда мешавад.

9.  Аќди никоњ бо шањрвандони хориљї дар асоси Ќонуни мазкур ва дигар санадњои меъёрии њуќуќии Љумњурии Тољикистон ба ќайди давлатї гирифта мешавад.

10. Дар сурати мављуд будани монеањои аќди никоњ, ки дар моддаи 14 Кодекси оилаи Љумњурии Тољикистон пешбинї шудааст, никоњ ба ќайди давлатї  гирифта намешавад.

11. Агар роњбари маќомоти сабти асноди њолати шањрвандї дар бораи љой доштани монеањо барои аќди никоњ маълумотњои тасдиќкунанда дошта бошад, метавонад баќайдгирии давлатии аќди никоњро рад намояд.

Моддаи 37. Тартиби  сабт кардани насаби њамсарон њангоми баќайдгирии давлатии аќди никоњ
1. Зану шавњар њангоми баќайдгирии давлатии аќди никоњ ихтиёран насаби якеро њамчун насаби умумї интихоб менамоянд ё њар яке аз зану шавњар насаби то аќди никоњ доштаашро нигоњ медорад.

2.  Ба сифати насаби умумии њамсарон метавонад насабе навишта шавад, ки бо роњи илова кардани насаби яке аз њамсарон ба насаби њамсари дигар ташаккул ёфтааст. Агар њар ду ё яке аз њамсарон насаби дутаркиба дошта бошанд, ба њам пайвастани насабњо манъ аст.

3. Ивазшавии насаби яке аз њамсарон боиси иваз шудани насаби њамсари дигар намегардад.

Моддаи 38. Мўњтавои сабти асноди аќди никоњ
1. Ба сабти асноди аќди никоњ маълумоти  зерин дохил карда мешаванд:

- ном, номи падар, насаб (то ва баъд аз бастани аќди никоњ),  сана ва љойи таваллуд, синну сол, шањрвандї, миллат, вазъи оилавї, маълумот дар бораи кўдакони умумї, санаи бастани аќди никоњ, љойи истиќомати њар кадоме аз  никоњшавандагон, вазифа ва љои кор, тањсилот, ном, номи падар, насаби шоњидони аќди никоњ; «ќљт 31.12.08, №483»; «ќљт 26.03.09 №496»
- маълумот оид ба њуљљати тасдиќкунандаи бекор шудани аќди никоњи аввала дар сурате, ки агар шахси (шахсони) никоњшаванда пештар дар аќди никоњ ќарор дошт;   

- маълумоти њуљљатњои тасдиќкунандаи шахсияти никоњшавандагон;

-  санаи тартиб додан ва раќами  сабти асноди аќди никоњ;

- номи маќомоти сабти асноди њолати шањрвандие, ки дар он ќайди давлатии аќди никоњ ба љо оварда шудааст;

- силсила ва раќами шањодатномаи аќди никоњи додашуда.

2. Дар њолате, ки агар никоњ бекор карда ё беэътибор  дониста шуда бошад, ба сабти асноди аќди никоњ маълумот дар бораи бекор кардан ва ё беэътибор  дониста шудани никоњ дохил карда мешавад. Ин гуна маълумот дар асоси њалномаи суд дар бораи ќатъ шудани аќди никоњ ё сабти асноди ќатъи аќди никоњ њангоми ќатъи аќди никоњ дар маќомоти сабти асноди њолати шањрвандї ва ё дар асоси њалномаи суд дар бораи беэътибор  дониста шудани аќди никоњ дохил карда мешавад.

Моддаи 39. Шањодатномаи аќди никоњ
Шањодатномаи аќди никоњ маълумоти зеринро дар бар мегирад:

- ном, номи падар, насаб (то ва баъд аз бастани аќди никоњ),  сана, љойи таваллуд, шањрвандї, миллати њар кадоме аз никоњшавандагон;

- санаи бастани аќди никоњ;

- санаи тартиб додан ва раќами  сабти асноди аќди никоњ;

- љойи баќайдгирии давлатии аќди никоњ (номи маќомоти сабти асноди њолати шањрвандї);

- санаи дода шудани шањодатномаи аќди никоњ;
-силсила ва раќами шањодатнома. «ќљт 26.03.09 №496»
БОБИ 5

БАЌАЙДГИРИИ ДАВЛАТИИ БЕКОР КАРДАНИ АЌДИ НИКОЊ

Моддаи 40. Асосњои баќайдгирии давлатии  бекор кардани аќди никоњ
Асосњои баќайдгирии давлатии бекор кардани аќди никоњ инњоянд:

- аризаи муштараки њамсарон дар бораи бекор кардани аќди никоњ, ки фарзандони  умумии ноболиѓ надоранд;

- ариза  дар бораи бекор кардани аќди никоњ, ки аз љониби яке аз њамсарон дода шудааст ва њалномаи ба ќувваи ќонунї даромадаи суд нисбат ба њамсари дигар, агар ў аз љониби суд бедарак ѓайбзада ё ѓайри ќобили амал эътироф шуда бошад ё барои содир намудани љиноят ба мўњлати зиёда аз се сол мањкум шуда бошад;

- њуљљати шаклаш муќарраршуда оид ба вафоти яке аз њамсарон ва ё њалномаи ба ќувваи ќонунї даромадаи суд оид ба фавтида эълон намудани яке аз њамсарон;

- њалномаи суд дар бораи бекор кардани аќди никоњ, ки ба  ќувваи ќонунї даромадааст.

Моддаи 41. Мањалли баќайдгирии давлатии бекор кардани аќди никоњ
Бекор кардани аќди никоњ дар маќомоти сабти асноди њолати шањрвандии љойи истиќомати њамсарон ва ё яке аз онњо ба ќайд гирифта мешавад.

Моддаи 42. Тартиби баќайдгирии давлатии бекор кардани аќди никоњ бо розигии њамсароне, ки  фарзандони умумии ноболиѓ надоранд

1.  Њангоми мављуд будани розигии мутаќобилаи њамсарон барои бекор кардани аќди никоњ, ки аз њамин аќди никоњ фарзандони умумии ноболиѓ надоранд, аќди никоњ дар маќомоти сабти асноди њолати шањрвандї бекор карда мешавад.

2. Њамсароне, ки хоњиши бекор кардани аќди никоњро доранд, ба маќомоти сабти асноди њолати шањрвандї дар шакли хаттї аризаи муштаракро оид ба бекор кардани аќди никоњ пешнињод менамоянд. Ба ариза дар бораи бекор кардани аќди никоњ бояд шањодатномаи аќди никоњ низ замима карда шавад.

Дар аризаи муштарак дар бораи бекор кардани аќди никоњ њамсарон бояд розигии њамдигарро барои бекор кардани аќди никоњ ва надоштани фарзандони  умумии ноболиѓ тасдиќ намоянд. Инчунин дар аризаи якљояи њамсарон дар бораи бекор кардани аќди никоњ бояд маълумоти зерин нишон дода шаванд:

- ном, номи падар, насаб, сана ва љойи таваллуд, шањрвандї, миллат,  мањалли истиќомати њар кадоме аз  њамсарон;

- маълумоти сабти асноди аќди никоњ;

- насабе, ки њар яке аз њамсарон њангоми бекор кардани аќди никоњ ќабул менамоянд;

- маълумоти њуљљатњои тасдиќкунандаи шахсияти  њамсарон;
-сабаби мурољиати онњо барои бекор кардани аќди никоњ. «ќљт 26.03.09 №496»
Њамсароне, ки хоњиши бекор кардани аќди никоњро доранд, ба аризаи  муштарак имзо гузошта, санаи тартиб дода шудани онро  нишон медињанд.

3. Агар яке аз њамсарон имконияти њозир шуданро ба маќомоти сабти асноди њолати шањрвандї барои додани аризаи якљоя, ки дар ќисми 2  моддаи мазкур пешбинї шудааст, надошта бошанд,  изњори иродаи онњо метавонад  дар асоси аризањои алоњидаи пешнињоднамудаашон ба расмият дароварда шавад. Имзои аризаи њамсаре, ки имконияти њозир шуданро ба маќомоти сабти асноди њолати шањрвандї надорад, бояд дар идораи нотариалии давлатї тасдиќ карда шавад. 

4. Бекор кардани аќди никоњ ва ќайди давлатии бекор намудани он дар њузури њамсарон ва ё яке аз онњо бо гузаштани як моњ аз рўзи додани аризаи  муштараки њамсарон дар бораи бекор кардани аќди никоњ ба љо оварда мешавад.

Моддаи 43. Тартиби баќайдгирии давлатии бекор кардани аќди никоњ бо аризаи яке аз њамсарон
1. Дар асоси аризаи  яке аз њамсарон  аќди никоњ дар маќомоти сабти асноди њолати шањрвандї бекор карда мешавад, агар њамсари дигар:

-  аз љониби  суд бедарак ѓайбзада эътироф гардида бошад;

- аз љониби суд ѓайри ќобили амал эътироф шуда бошад;

- вафот карда бошад ё аз љониби суд фавтида эътироф гардида бошад;

- барои содир кардани љиноят ба мўњлати зиёда аз се сол мањкум шуда бошад.

2. Маќомоти сабти асноди њолати шањрвандї, ки ариза дар бораи бекор кардани аќди никоњро ќабул намудааст, дар муддати се рўз њамсареро, ки љазоро дар муассисањои ислоњї адо намуда истодааст ё васии њамсари ѓайри ќобили амал эътирофшударо ва ё  идоракунандаи молу мулки  њамсари бедарак ѓайбзадаро, дар њолати мављуд набудани ин гуна шахсон маќомоти васоят ва парасториро дар бораи дохил шудани ариза ва рўзи муайяншудаи баќайдгирии давлатии бекор кардани аќди никоњ хабардор менамояд.

Дар сурате, ки агар аќди никоњ бо њамсари ѓайри ќобили амал эътирофшуда  ва ё бо њукми суд барои содир намудани љиноят ба мўњлати зиёда аз се сол ба мањрумї аз озодї мањкумшуда бекор карда шавад, дар хабарнома инчунин зарурати то санаи  таъиншудаи баќайдгирии давлатии бекор кардани аќди никоњ хабар додани он насабе, ки шахс мехоњад пас аз бекор кардани аќди никоњ ќабул намояд, нишон дода шавад. «ќљт 31.12.08, №483»
3. Баќайдгирии давлатии бекор кардани аќди никоњ бо аризаи яке аз њамсарон дар њузури ў бо гузаштани як моњ аз рўзи пешнињод кардани ариза дар бораи бекор кардани аќди никоњ ба љо оварда мешавад. «ќљт 31.12.08, №483» 
Моддаи 44. Тартиби баќайдгирии давлатии бекор кардани аќди никоњ  дар асоси њалномаи суд «ќљт 31.12.08, №483»
1. Баќайдгирии давлатии бекор кардани аќди никоњ дар асоси њалномаи  суд дар маќомоти сабти асноди њолати шањрвандии љойи истиќомати собиќ њамсарон (яке аз онњо) дар асоси иќтибос аз њалномаи суд ва аризаи собиќ њамсарон (яке аз онњо) ё аризаи васии њамсари ѓайри ќобили амал ба љо оварда мешавад. 

2. Дар сурате, ки агар яке аз собиќ њамсарон дар маќомоти сабти асноди њолати шањрвандї бекор карда шудани никоњро ќайд карда бошад ва њамсари дигар  ба њамин маќомоти сабти асноди њолати шањрвандї дертар мурољиат намояд, маълумот дар бораи њамсари собиќ ба сабти асноди бекор кардани аќди  никоњ, ки пештар тартиб дода шуда буд, дохил карда мешавад.

Моддаи 45. Нигоњ доштан ё таѓйир додани насаби  њамсарон пас аз бекор  кардани аќди никоњ
Њамсаре, ки њангоми аќди никоњ насаби худро таѓйир додааст, пас аз бекор кардани аќди никоњ њуќуќ дорад бо ризоияти  њамсари дигар  насабашро таѓйир надињад ё бо талаби ў њангоми  баќайдгирии бекор кардани аќди никоњ аз тарафи маќомоти сабти асноди њолати шањрвандї ба ў насаби то аќди никоњ доштааш дода шавад.

Моддаи 46.  Мўњтавои сабти аснод оид ба бекор кардани аќди никоњ

Ба сабти асноди бекор кардани аќди никоњ маълумоти зерин дохил карда мешаванд:

- ном, номи падар, насаб ( то ва баъд аз  бекор кардани аќди никоњ), сана ва љойи таваллуд, шањрвандї, миллат,  вазифа ва љои кор мањалли истиќомати њар кадоме аз шахсоне, ки никоњашонро бекор намудаанд; «ќљт 26.03.09 №496»
- санаи тартиб дода шудан, раќами сабти асноди аќди никоњ ва номи маќомоти сабти асноди њолати шањрвандие, ки дар он баќайдгирии давлатии аќди никоњ гузаронида шудааст;

- маълумот дар бораи њуљљатњое, ки барои баќайдгирии давлатии бекор кардани аќди никоњ асос шудаанд;

-  санаи ќатъ шудани аќди никоњ;

- маълумоти њуљљатњои тасдиќкунандаи шахсияти касоне, ки никоњашонро бекор менамоянд;

- силсила ва раќами шањодатнома дар бораи  бекор кардани аќди никоњ.
Моддаи 47. Шањодатномаи  бекор кардани аќди никоњ
1. Шањодатномаи бекор кардани аќди никоњ дорои маълумоти зерин мебошад:

- ном, номи падар, насаб (то ва баъд аз бекор кардани аќди никоњ), сана ва љойи таваллуд, таваллуди шањрвандї, миллати њар яке аз шахсоне, ки никоњашонро бекор намудаанд; «ќљт 26.03.09 №496» 
- санаи ќатъи аќди никоњ;

- санаи тартиб дода шудан ва раќами  сабти аснод оид ба бекор кардани  аќди никоњ;

- љойи баќайдгирии давлатии бекор кардани аќди никоњ (номи маќомоти сабти асноди њолати шањрвандие, ки  аз тарафи он баќайдгирии давлатии аќди никоњи  бекоршуда гузаронида шудааст);

- ном ва номи падар ва насаби шахсе, ки ба ў шањодатномаи бекор карда шудани аќди никоњ дода мешавад;

- санаи дода шудани шањодатномаи бекор кардани аќди никоњ;
-силсила ва раќами шањодатнома. «ќљт 26.03.09 №496»
2. Шањодатномаи бекор кардани аќди никоњ аз тарафи маќомоти сабти асноди њолати шањрвандї ба њар яке аз шахсоне, ки аќди никоњашонро бекор намудаанд, дода мешавад.  

БОБИ 6

БАЌАЙДГИРИИ ДАВЛАТИИ ФАРЗАНДХОНДЇ

Моддаи 48. Асосњо барои баќайдгирии давлатии фарзандхондї
Барои баќайдгирии давлатии фарзандхондї њалномаи суд дар бораи муќаррар кардани фарзандхондии кўдак, ки ба ќувваи ќонунї даромадааст, асос мешавад.

Моддаи 49. Љои баќайдгирии давлатии фарзандхондии кўдак
Баќайдгирии давлатии фарзандхондии кўдак дар маќомоти сабти асноди њолати шањрвандии љойи бароварда шудани њалномаи суд дар бораи муќаррар намудани фарзандхондї,  мањалли истиќомати кўдаки фарзандхондшуда ва ё мањалли истиќомати ба фарзандї ќабулкунандагон (ба фарзандї ќабулкунанда)  гузаронида мешавад.  

Моддаи 50. Ариза дар бораи баќайдгирии давлатии фарзандхондии кўдак
1.  Баќайдгирии давлатии фарзандхондии кўдак дар асоси аризаи хаттии ба фарзандї ќабулкунандагон (ба фарзандї ќабулкунанда) ва ё дар асоси хабарномаи маќомоти васоят ва парасторї гузаронида мешавад. 

2. Дар баробари мурољиат бояд њалномаи суд дар бораи муќаррар намудани фарзандхондии кўдак ва њуљљатњои тасдиќкунандаи шахсияти ба фарзандї ќабулкунандагон (ба фарзандї  ќабулкунанда) пешнињод карда шавад.

Моддаи 51.   Мўњтавои сабти аснод дар бораи фарзандхондї
1. Ба  сабти аснод дар бораи фарзандхондї маълумоти зерин дохил карда мешаванд:

- ном, номи падар, насаб,  сана ва љойи таваллуди  кўдак (то ва баъд аз фарзандхондї);

- ном, номи падар, насаб,  шањрвандї, миллати падару модар (яке аз онњо);

- санаи тартиб додан, раќами  сабти аснод дар бораи  таваллуд ва  номи маќомоти сабти асноди њолати шањрвандї, ки аз тарафи он баќайдгирии давлатии  таваллуди кўдак гузаронида шудааст;

- ном, номи падар, насаб,  шањрвандї, миллат,  мањалли истиќомати ба фарзандї  ќабулкунандагон (ба фарзандї ќабулкунанда);

- санаи тартиб додан, раќами сабти асноди никоњи ба фарзандї ќабулкунандагон  ва  номи маќомоти сабти асноди њолати шањрвандие, ки аз тарафи он баќайдгирии давлатии аќди никоњи ба фарзандї ќабулкунандагон  гузаронида шудааст;

- маълумоти њалномаи суд дар бораи муќаррар намудани фарзандхондии кўдак;

- силсила ва раќами шањодатномаи додашуда дар бораи фарзандхондї.

2. Агар бо њалномаи суд дар бораи муќаррар намудани фарзандхондии кўдак ба фарзандї ќабулкунандагон (ба фарзандї ќабулкунанда) падару модари (яке аз онњо) кўдак сабт карда шаванд, чунин маълумот ба сабти аснод дар бораи фарзандхондї дохил карда мешавад. 

Моддаи 52. Шањодатномаи фарзандхондї
Шањодатномаи фарзандхондї дорои маълумоти зерин мебошад:

- ном, номи падар, насаб,  сана ва љойи таваллуди  кўдак (то  ва баъд аз  фарзандхондї);

- ном, номи падар, насаб,  шањрвандї, миллати ба фарзандї ќабулкунандагон (ба фарзандї ќабулкунанда);

- санаи тартиб додан ва раќами  сабти аснод дар бораи фарзандхондї;

- љойи баќайдгирии давлатии фарзандхондии кўдак (номи маќомоти сабти асноди њолати шањрвандї);

- санаи дода шудани шањодатномаи фарзандхондї;
-силсила ва раќами шањодатнома. «ќљт 26.03.09 №496»
Моддаи 53. Таѓйир додани сабти асноди таваллуд бо сабаби фарзандхондии кўдак

1. Дар асоси  сабти аснод дар бораи фарзандхондї  ба сабти асноди таваллуди кўдак таѓйироти дахлдор бо тартиби муќаррарнамудаи Ќонуни мазкур барои дохил намудани таѓйиру ислоњњо ба сабти асноди њолати шањрвандї дохил карда мешаванд.

2. Агар бо њалномаи суд оид ба муќаррар намудани фарзандхондї љойи таваллуди кўдак иваз карда шавад, бо хоњиши ба фарзандї ќабулкунандагон (ба фарзандї ќабулкунанда) аз тарафи маќомоти сабти асноди њолати шањрвандии љойи таваллуди кўдак, ки дар њалномаи суд нишон дода шудааст,  сабти асноди нав дар бораи таваллуди кўдак тартиб дода шуда, дар асоси  талаботи моддаи 82 Ќонуни мазкур сабти  аввалияти  таваллуд бекор карда мешавад. «ќљт 31.12.08, №483»
3. Маќомоти сабти асноди њолати шањрвандии љойи нигањдории  сабти асноди таваллуди кўдак дар асоси таѓйироти дохилкардашуда ва ё тартиб дода шудани сабти асноди нав бо сабаби фарзандхондї шањодатномаи нави таваллудро медињад.

Моддаи 54. Нигоњ доштани маълумот дар бораи падару модар (яке аз онњо) дар  сабти асноди таваллуди кўдаки фарзандхондшуда
Агар дар њалномаи суд оид ба муќаррар намудани фарзандхондии кўдак дар бораи нигоњ доштани  муносибатњои шахсии молумулкї ва ѓайримолумулкии кўдаки фарзандхондшуда бо падару модараш (яке аз онњо) нишон дода шуда бошад, маълумот дар бораи падару модари (яке аз онњо) кўдак, ки дар ќайди асноди таваллуди кўдак нишон дода шудааст,  таѓйир дода намешавад. 

Моддаи 55. Таѓйир додани  сабти асноди таваллуд бо сабаби бекор кардани фарзандхондї 
Дар асоси њалномаи суд дар бораи бекор кардани фарзандхондї ба  сабти асноди фарзандхондї маълумот дар бораи бекор кардани фарзандхондї дохил карда шуда, маълумоти аввала дар бораи ном, номи падар, насаб,  сана ва љойи таваллуди кўдак, инчунин маълумот дар бораи падару модари кўдак дар  сабти асноди таваллуд барќарор карда мешаванд. Шањодатномаи  таваллуди кўдак, ки пештар дода шуда буд, бекор карда, шањодатномаи нави таваллуди кўдак бо назардошти таѓйироти ба сабти асноди таваллуд воридгардида  дода мешавад. 

Моддаи 56. Таъмин намудани сирри фарзандхондии кўдак аз тарафи маќомоти сабти асноди њолати шањрвандї
1. Сирри фарзандхондии кўдакро ќонун муњофизат мекунад. «ќљт 31.12.08, №483»
2. Кормандони маќомоти сабти асноди њолати шањрвандї бе розигии ба фарзандхондї ќабулкунандагон (ба фарзандхондї ќабулкунанда) ва дар сурати вафоти онњо бе розигии маќомоти васоят ва парасторї њуќуќ надоранд оид ба   фарзандхондї ягон маълумот дињанд ва њуљљатњоеро дињанд, ки аз мўњтавояшон   падару модари (яке аз онњо) кўдаки фарзандхондшуда набудани ба фарзандї ќабулкунандагон (ба фарзандї ќабулкунанда)  маълум мегардад.

3. Шахсоне, ки сирри фарзандхондиро мухолифи иродаи ба фарзандї ќабулкунандагон фош намудаанд, бо тартиби муќаррарнамудаи ќонун ба љавобгарї кашида мешаванд. «ќљт 31.12.08, №483»
БОБИ 7

БАЌАЙДГИРИИ ДАВЛАТИИ МУЌАРРАР НАМУДАНИ ПАДАРЇ

Моддаи 57. Асосњо барои баќайдгирии  давлатии муќаррар намудани падарї
Асосњои баќайдгирии муќаррар намудани падарї инњо  мебошанд:

- аризаи муштараки падар ва модари кўдак  дар бораи муќаррар намудани падарї, ки дар рўзи таваллуди кўдак дар аќди никоњи якдигар ќарор надоранд;

-аризаи падари кўдак дар бораи муќаррар намудани падарї, ки дар рўзи таваллуди кўдак бо модари ў дар аќди никоњ ќарор надошт; «ќљт 31.12.08, №483»
- њалномаи суд дар бораи муќаррар намудани падарї ва ё муќаррар намудани факти эътирофи падарї, ки ба ќувваи ќонунї даромадааст.

Моддаи 58. Љойи баќайдгирии давлатии муќаррар намудани падарї
Баќайдгирии давлатии муќаррар намудани падарї дар маќомоти сабти асноди њолати шањрвандии љойи истиќомати падар ё модари кўдак, ки дар рўзи таваллуди кўдак дар аќди никоњи якдигар ќарор надоранд ва ё дар љойи ќайди таваллуди кўдак гузаронида мешавад ва дар њолати пешбининамудаи моддаи 62 њамин Ќонун дар маќомоти сабти асноди њолати шањрвандии љойи бароварда шудани њалномаи суд дар бораи муќаррар намудани падарї ва ё муќаррар намудани факти эътирофи падарї   гузаронида мешавад.

Моддаи 59.  Баќайдгирии давлатии муќаррар намудани падарї дар асоси аризаи  муштараки падар ва модари кўдак, ки дар давраи таваллуди кўдак  дар аќди никоњи якдигар ќарор надоранд
1. Аризаи муштараки падар ва модари кўдак дар бораи муќаррар намудани падарї, ки дар давраи таваллуди кўдак байни худ аќди никоњ надоранд, ба маќомоти сабти асноди њолати шањрвандї дар шакли хаттї дода мешавад.

2. Аризаи муштарак дар бораи муќаррар намудани падарї метавонад дар давраи баќайдгирї ва инчунин баъд аз баќайдгирии давлатии таваллуди кўдак  дода шавад.

3. Њангоми мављуд будани њолатњое, ки асос медињанд чунин тахмин карда шавад, ки додани аризаи муштарак дар бораи муќаррар намудани падарї пас аз таваллуди кўдак ѓайриимкон ё мушкил мебошад, падару модари кўдак, ки њангоми таваллуди кўдак дар аќди никоњи њамдигар ќарор надоранд, метавонанд дар давраи њомиладории  модар ба маќомоти сабти асноди њолати шањрвандї бо чунин ариза мурољиат кунанд. Дар сурати мављуд будани чунин ариза баќайдгирии давлатии муќаррар намудани падарї якљоя бо баќайдгирии давлатии таваллуди кўдак гузаронида шуда, аризаи нав талаб карда намешавад, агар то гузаронидани баќайдгирии давлатии таваллуди кўдак аризаи додашуда аз тарафи падар  ё модар  пас гирифта нашавад.

4. Дар аризаи муштарак оид ба муќаррар намудани падарї бояд эътироф намудани падарии шахсе, ки бо модари кўдак дар  аќди никоњ  ќарор надорад ва розигии модар дар бораи муќаррар намудани падарї тасдиќ карда шуда бошад.

Дар аризаи муштарак бояд маълумоти зерин  нишон дода шаванд:

- ном, номи падар, насаб,  сана ва љойи таваллуд, шањрвандї, миллат ва љои истиќомати шахсе, ки худро падари кўдак эътироф намудааст;

-  ном, номи падар, насаб,  љинс, сана ва љойи таваллуди кўдак, инчунин маълумот дар бораи ќайди асноди таваллуд (дар ваќти муќаррар намудани падарї баъд аз ќайди таваллуди кўдак); 

- ном, номи падар, насаб, сана ва љойи таваллуд, шањрвандї, миллат ва љойи истиќомати  модари кўдак;

- маълумоти сабти асноди аќди никоњ (дар сурати  аќди никоњ кардани модари кўдак бо падари ў баъд аз таваллуди кўдак);

- ном, номи падар, насаби кўдак баъди муќаррар намудани падарї;

- маълумот дар бораи њуљљатњои тасдиќкунандаи шахсияти падар ва модари кўдак.

Аризадињандагон дар аризаи муштарак дар бораи муќаррар намудани падарї имзо гузошта, санаи тартиб дода шудани онро нишон медињанд.

Дар чунин аризаи то таваллуди кўдак додашуда розигии падару модар дар бораи ба кўдак додани насаби падар ё модар ва ном (вобаста ба љинси кўдаки таваллудшуда) тасдиќ карда мешавад.

Дар њолати муќаррар намудани падарї баъд аз таваллуди кўдак дар   баробари аризаи муштарак дар бораи муќаррар намудани падарї шањодатномаи таваллуди кўдак ва дар сурати додани чунин ариза пеш аз таваллуди кўдак њуљљати тасдиќкунандаи њомиладории зан, ки аз тарафи муассисаи тиббї ва ё аз тарафи табиби дар давраи њомиладорї занро нигоњубинкарда  дода шудааст,  пешнињод карда мешавад.

5. Агар падар ё модар имконияти шахсан додани аризаро, ки дар ќисми 1 моддаи мазкур пешбинї шудааст,  надошта бошанд, розигии онњо метавонад дар аризањои алоњида дар бораи муќаррар намудани падарї ќайд карда шавад. Шахсоне, ки њангоми додани чунин ариза имконияти њузур доштанро  надоранд, имзои онњо бояд аз тарафи идораи нотариалии давлатї тасдиќ шуда бошад.

Моддаи 60. Баќайдгирии давлатии муќаррар намудани падарї бо аризаи падари кўдаке, ки дар давраи таваллуди кўдак бо модари кўдак дар аќди никоњ ќарор надорад
1. Баќайдгирии давлатии муќаррар намудани падарї бо аризаи падари кўдак, ки дар давраи таваллуди кўдак бо модари кўдак дар аќди никоњ ќарор надорад, дар њолате ки агар модари кўдак вафот карда бошад, ѓайри ќобили амал эътироф шуда бошад,  мављуд набудани маълумот дар бораи љойи зисти модар ва ё аз њуќуќи модарї мањрум карда шуда бошад, бо розигии маќомоти васоят ва парасторї, дар сурати набудани чунин розигї бо њалномаи суд  гузаронида мешавад.

2. Ариза дар бораи муќаррар намудани падарї аз тарафи падар ба маќомоти сабти асноди њолати шањрвандї дар шакли хаттї дода мешавад.

Дар чунин ариза бояд факти эътироф намудани падарии шахсе, ки бо модари кўдак дар аќди никоњ ќарор надорад ва мављуд будани њолатњои пешбининамудаи ќисми 1  моддаи мазкур тасдиќ шуда бошад. 

Дар ариза дар бораи муќаррар намудани падарї инчунин бояд маълумоти зерин нишон дода шуда бошанд:

- ном, номи падар, насаб,  сана ва љойи таваллуд, шањрвандї, миллат ва љойи истиќомати шахсе, ки худро падари кўдак эътироф намудааст;

- ном, номи падар, насаб,  љинс, сана ва љойи таваллуди кўдак,  маълумот дар бораи сабти асноди таваллуди ў;

- маълумот дар бораи њуљљати тасдиќкунандаи  вафоти модар, ѓайри ќобили амал эътироф  намудани ў,  ѓайриимкон будани муќаррар намудани љойи зисти ў ва ё аз њуќуќи модарї мањрум карда  шудани  ў;

- ном,  номи падар, насаби кўдак баъди муќаррар намудани падарї;

-  маълумоти њуљљати тасдиќкунандаи шахсияти падар.

Аризадињанда ба ариза имзо гузошта, санаи тартиб дода шудани онро  нишон медињад.

 Бо додани  чунин ариза бояд  шањодатномаи вафоти модар, нусхаи њалномаи суд дар бораи ѓайри ќобили амал эътироф намудани модар ё мањрум намудан аз њуќуќи модарї ва ё њалномаи суд дар бораи бедарак ѓайбзада эътироф намудани модар ё њуљљате, ки аз тарафи маќомоти корњои дохилии љойи охирини истиќомати зан, ки ѓайриимкон будани муќаррар намудани љойи  зисти занро тасдиќ менамояд, пешнињод карда мешавад.

3. Бо додани ариза аз тарафи падар дар бораи муќаррар намудани падарї нисбат ба шахси ноболиѓ бояд дар якљоягї бо чунин ариза њуљљати тасдиќкунандаи розигии маќомоти васоят ва парасторї дар бораи муќаррар намудани падарї, ки аз тарафи ин маќомот дода шудааст, пешнињод карда шавад.

Моддаи 61. Баќайдгирии давлатии муќаррар намудани падарї нисбат ба шахси ба балоѓатрасида
Агар баќайдгирии давлатии муќаррар намудани падарї нисбат ба шахсе, ки дар  рўзи додани ариза дар бораи муќаррар намудани падарї ба балоѓатрасида гузаронида шавад, тибќи тартиби пешбининамудаи моддањои 59 ва 60  Ќонуни мазкур дар  баробари ин ариза дар шакли хаттї розигии шахси ба балоѓатрасида дар бораи муќаррар намудани падарї пешнињод карда мешавад. Агар  ў ѓайри ќобили амал эътироф шуда бошад, бо чунин ариза розигии васии ў ё маќомоти васоят ва парасторї дар шакли хаттї  пешнињод карда мешавад. Розигии шахси ба балоѓатрасида метавонад дар аризаи алоњида ва ё тавассути имзои аризаи  муштараки падару модар (аризаи падар) баён карда шавад.

Моддаи 62.  Рад кардани баќайдгирии давлатии муќаррар намудани падарї
Дар њолати мављуд будани маълумот оид ба падар дар  сабти асноди таваллуди кўдак роњбари маќомоти сабти асноди њолати шањрвандї метавонад баќайдгирии давлатии муќаррар намудани падариро рад намояд, ба истиснои њолатњое, ки агар  сабт дар бораи падари кўдак  бо аризаи модар бо тартиби пешбининамудаи ќисми 3 моддаи 19 Ќонуни мазкур  тартиб дода шуда бошад. 

Моддаи 63. Баќайдгирии давлатии муќаррар намудани падарї дар асоси њалномаи суд
1. Баќайдгирии давлатии муќаррар намудани падарї  дар асоси ќарори суд дар бораи муќаррар намудани падарї ё муќаррар намудани факти эътирофи падарї  бо аризаи хаттии модар ё падари кўдак, васии (парастори) кўдак, шахсе, ки дар нигоњубини ў кўдак ќарор дорад ва  инчунин худи кўдаки ба балоѓатрасида гузаронида мешавад. 

2. Шахсоне, ки дар ќисми 1  моддаи мазкур нишон дода шудаанд, метавонанд дар шакли хаттї шахсони дигарро барои мурољиат намудан дар бораи баќайдгирии давлатии муќаррар намудани падарї ваколатдор намоянд.

3. Маълумот дар бораи падари кўдак мувофиќи маълумоти нишондодашуда дар њалномаи суд дар бораи муќаррар намудани падарї ва ё муќаррар намудани факти эътирофи падарї ба сабти аснод дар бораи муќаррар намудани падарї дохил карда мешавад.

Моддаи 64. Мўњтавои сабти аснод дар бораи муќаррар намудани падарї
Ба  сабти аснод дар бораи муќаррар намудани падарї маълумоти зерин дохил карда мешаванд:

- ном, номи падар, насаб, сана ва љойи таваллуд, шањрвандї, миллат, љойи истиќомати шахсе, ки падари кўдак эътироф шудааст;

- ном, номи падар, насаб (то муќаррар намудани падарї), љинс, сана ва љойи таваллуди кўдак;

- санаи тартиб дода шудан, раќами  сабти аснод дар бораи таваллуд ва  номи маќомоти сабти асноди њолати шањрвандї, ки аз тарафи он баќайдгирии давлатии таваллуди кўдак гузаронида шудааст;

- ном, номи падар, насаби кўдак баъд аз муќаррар намудани падарї;

- ном, номи падар, насаб, сана ва љойи таваллуд, шањрвандї, миллати модари кўдак;

- маълумот дар бораи њуљљате, ки барои муќаррар намудани падарї асос шудааст;

- ном, номи падар, насаб,  љойи истиќомати аризадињанда (аризадињандагон);

- силсила ва раќами шањодатномаи додашуда дар бораи муќаррар намудани падарї.

Моддаи 65. Шањодатнома дар бораи муќаррар намудани падарї 
1. Шањодатнома дар бораи муќаррар намудани падарї  дорои маълумоти зерин мебошад: 

- ном, номи падар, насаб, сана ва љойи таваллуд, шањрвандї, миллати вазифа, љойи кор шахсе, ки падари кўдак эътироф шудааст; «ќљт 26.03.09 №496»
- ном, номи падар, насаб  (то ва баъд аз муќаррар намудани падарї), сана ва љойи таваллуди кўдак;

- ном, номи падар, насаб, сана ва љойи  таваллуд, шањрвандї ва миллати модари кўдак;

- санаи тартиб дода шудан ва раќами сабти аснод дар бораи муќаррар намудани падарї;

-  љойи баќайдгирии давлатии муќаррар намудани падарї  (номи маќомоти сабти асноди њолати шањрвандї, вазифа, љойи кор, љойи истиќомат ва ки  аз тарафи он баќайдгирии давлатии муќаррар намудани падарї гузаронида шудааст); «ќљт 26.03.09 №496»
- санаи дода шудани шањодатнома дар бораи муќаррар намудани падарї;
-силсила ва раќами шањодатнома. «ќљт 26.03.09 №496»
2. Шањодатнома дар бораи муќаррар намудани падарї аз тарафи маќомоти сабти асноди њолати шањрвандї ба падару модар (яке аз онњо) ройгон  дода мешавад.

Моддаи 66. Ба сабти асноди таваллуди кўдак бо сабаби муќаррар намудани падарї ворид намудани таѓйирот 
1. Дар асоси  сабти аснод дар бораи муќаррар намудани падарї ба сабти асноди таваллуди кўдак маълумот дар бораи падари ў дохил карда мешавад. Дохил намудани маълумот дар бораи падар ва иваз намудани ном, номи падар, насаби кўдак бо тартиби  пешбининамудаи Ќонуни мазкур дар бораи ворид намудани ислоњу таѓйирот ба сабти асноди њолати шањрвандї ба љо оварда мешавад. 

2. Маќомоти сабти асноди њолати шањрвандї ўњдадор аст бинобар  муќаррар намудани падарї аз ворид намудани ислоњу таѓйирот ба маќомоти  сабти асноди таваллуди кўдак ба маќомоти шўъбаи њифзи иљтимоии ањолии љойи истиќомати модари кўдак дар муддати се рўзи баъди баќайдгирии давлатии муќаррар намудани падарї хабар дињад.

БОБИ 8

БАЌАЙДГИРИИ ДАВЛАТИИ ИВАЗ НАМУДАНИ НАСАБ, НОМ ВА НОМИ ПАДАР
Моддаи 67. Иваз намудани ном, номи падар, насаб
1. Шахси ба синни шонздањ расида њуќуќ дорад ном, номи падар, насаби худро иваз намояд.

2. Иваз намудани  ном, номи падар, насаб  аз тарафи маќомоти сабти асноди њолати шањрвандии љойи истиќомати шахсе, ки хоњиши иваз намудани ном, номи падар, насабро дорад, ба љо оварда мешавад.

3.  Иваз намудани ном, номи падар, насаб аз тарафи шахсе, ки   ба балоѓат нарасидааст, дар сурати мављуд будани розигии падару модар, ба фарзандї ќабулкунандагон ва ё парастор гузаронида мешавад. Дар њолати набудани  чунин розигї дар асоси њалномаи суд, ѓайр аз њолатњое, ки агар шахс то ба балоѓат расидан бо тартиби муќаррарнамудаи ќонун пурра ќобили амал шуда  бошад.

4. Иваз намудани номи шахси ба синни  шонздањ нарасида ва инчунин иваз намудани насаби ба ў додашуда ба насаби яке аз падару модари дигар дар асоси ќарори маќомоти васоят ва парасторї бо тартиби муќаррарнамудаи ќонунгузории Љумњурии Тољикистон гузаронида мешавад.

5.  Иваз намудани ном, номи падар, насаб дар маќомоти сабти асноди њолати шањрвандї ба ќайди давлатї гирифта мешавад.

Моддаи 68. Ариза дар бораи иваз намудани ном, номи падар, насаб 

Ариза дар бораи иваз намудани насаб, ном ва (ё) номи падар ба маќомоти сабти асноди њолати шањрвандии мањалли истиќомат дар шакли хаттї дода мешавад. «ќљт 31.12.08, №483»
Дар чунин ариза бояд маълумоти зерин нишон дода  шавад:

- ном, номи падар, насаб, сана ва љойи таваллуд, шањрвандї, миллат, љойи истиќомат, вазъи оилавии (дар аќди никоњ ќарор дорад ё не, бевазан ё занмурда, људошуда) аризадињанда;

-  ном, номи падар, насаб, љойи таваллуди њар яке аз кўдакони аризадињанда, ки ба балоѓат нарасидаанд;

- маълумоти  сабти асноди њолати шањрвандї, ки пештар нисбати аризадињанда ва нисбати њар яке аз кўдакони ў, ки ба балоѓат нарасидаанд, тартиб дода шудааст;

- насаб, ном ё номи падар, ки аз тарафи шахсе, ки хоњиши иваз намудани насаб, ном ва (ё) номи падарро дорад, интихоб карда шудааст;

-  сабабњои иваз намудани насаб, ном ё номи падар.

Шахсе, ки хоњиши иваз намудани насаб, ном ё номи падарро дорад, дар ариза оид ба иваз намудани насаб, ном ва (ё) номи падар имзо гузошта, санаи тартиб дода шудани онро нишон медињад.

Дар як ваќт бо додани чунин ариза бояд њуљљатњои зерин пешнињод карда шаванд:

- шањодатномаи таваллуди шахсе, ки хоњиши иваз намудани насаб, ном ва (ё) номи падарро дорад;

- шањодатномаи аќди никоњ, агар аризадињанда дар аќди никоњ ќарор дошта бошад;

- шањодатномаи бекор кардани аќди никоњ, агар аризадињанда бо сабаби бекор шудани аќди никоњ  гирифтани насаби пешазникоњиашро талаб намояд;  

-  шањодатномаи таваллуди њар яке аз кўдакони ноболиѓи аризадињанда; «ќљт 26.03.09 №496»
- шањодатнома дар бораи фарзандхондї, ё шањодатнома дар бораи муќаррар намудани падарї, дар сурате  ки агар аз тарафи маќомоти сабти асноди њолати шањрвандї баќайдгирии давлатии фарзандхондї ё муќаррар намудани падарї  гузаронида шуда бошад.

Моддаи 69. Тартиби баќайдгирии давлатии иваз намудани ном, номи падар, насаб
1. Баќайдгирии давлатии иваз намудани насаб, ном ва (ё) номи  падар дар асоси ариза дар бораи иваз намудани насаб, ном ва (ё) номи падар гузаронида мешавад.

2. Ариза дар бораи иваз намудани насаб, ном ва (ё) номи падар бояд аз тарафи маќомоти сабти асноди њолати шањрвандї дар муддати на дертар аз се моњ аз рўзи додани ариза баррасї карда шавад.

Бо сабабњои узрнок (нагирифтани нусхаи  сабти асноди њолати шањрвандї, ки ба он бояд таѓйирот ворид карда шавад ва ѓайра) мўњлати баррасї намудани ариза  оид ба иваз намудани насаб, ном ва (ё) номи падар метавонад аз тарафи роњбари маќомоти сабти асноди њолати шањрвандии вилоятї, дар шањрњо ва ноњияњои тобеи љумњур бошад, аз тарафи роњбари маќомоти сабти асноди њолати шањрвандии љумњуриявї ба мўњлати шаш моњ  дароз карда мешавад. 

3. Дар ваќти  ќабул намудани  ариза  оид ба иваз намудани насаб, ном ва (ё) номи падар маќомоти сабти асноди њолати шањрвандї  нусхаи сабти асноди њолати шањрвандиро, ки бо сабаби иваз намудани насаб, ном ва (ё) номи падар   ба он бояд таѓйирот  ворид карда шавад, аз маќомоти сабти асноди њолати шањрвандии љои нигоњдории он талаб менамояд.

4. Агар  сабти асноди њолати шањрвандї, ки ба он бо сабаби иваз намудани насаб, ном ва (ё) номи падар бояд таѓйирот дохил карда шавад, гум шуда бошад, баќайдгирии давлатии иваз намудани насаб, ном ва (ё) номи падар танњо баъди аз нав барќарор намудани сабтњо бо тартиби муќаррарнамудаи Ќонуни мазкур дар бораи барќарор намудани сабти асноди њолати шањрвандї  гузаронида мешавад.

Агар дар њуљљатњо ва нусхањои  сабти асноди њолати шањрвандие,  ки якљоя бо ариза дар бораи иваз намудани насаб, ном ва (ё) номи  падар пешнињод   шудаанд, маълумоти онњо ба њам мувофиќат накунанд, чунин номувофиќатињо бо тартиби муќаррарнамудаи Ќонуни мазкур  барои дохил намудани ислоњ ва таѓйирот дар сабти асноди њолати шањрвандї бартараф карда мешаванд.

Дар сурати  зарур будани барќаррор намудан ва ё  таѓйир додани  сабти асноди њолати шањрвандї мўњлати дар ќисми 2 моддаи мазкур нишондодашуда то њал шудани масъала  дар бораи барќарор кардан ва ё таѓйир додани  сабти асноди њолати шањрвандї боздошта мешавад.
Маќомоти сабти асноди њолати шањрвандї парвандаи омодашударо оид ба иваз намудани насаб, ном ва номи падар барои санљиши шахсият ба шўъбаи корњои дохилии љойи истиќомати шањрванд мефиристад. Пас аз гирифтани љавоби хаттии натиљаи санљиш маќомоти сабти асноди њолати шањрвандї оид ба рад намудан ва ё ќонеъ гардонидани парвандаи омодашуда оид ба иваз намудани насаб, ном ва номи падар хулоса омода намуда, аз натиљаи он аризадињандаро ба таври хаттї огоњ менамояд. «ќљт 26.03.09 №496»

Агар дар љавоби хаттии шўъбаи корњои дохилї ќайд шуда бошад, ки аризадињанда њангоми додани ариза тањти тафтишоти пешакї ва баррасии судї ќарор дорад ва ё доѓи судиаш бардошта нашудааст, маќомоти сабти асноди њолати шањрвандї хоњиши аризадињандаро оид ба иваз намудани насаб, ном ва номи падар рад менамояд. «ќљт 26.03.09 №496»
5.  Агар ба шахсе, ки хоњиши иваз намудани насаб, ном ва (ё) номи падарро дорад, ба  ќайди давлатї гирифта шудани он рад карда шуда бошад, роњбари маќомоти сабти асноди њолати шањрвандї ўњдадор аст, ки сабаби рад карданашро дар шакли хаттї  пешнињод намояд. Њуљљатњое, ки  дар як ваќт бо ариза дар бораи иваз намудани насаб, ном ва (ё) номи падар   пешнињод шуда буданд, бояд баргардонида шаванд. 

Барои рад кардан оид ба  иваз намудани насаб, ном ва (ё) номи падар шањрванд метавонад ба маќомоти дахлдори сабти асноди њолати шањрвандии вилоятї ё љумњуриявї ва ё суд дар муддати се моњ аз рўзи гирифтани хабарнома дар бораи рад кардан шикоят оварад.

6. Маќомоти сабти асноди њолати шањрвандї ўњдадор аст, ки дар бораи иваз намудани насаб, ном ва (ё) номи падар дар муддати 7 рўзи баќайдгирии давлатии иваз намудани насаб, ном ва (ё) номи падар  ба маќомоти корњои дохилї ва комиссариати њарбии љойи истиќомати аризадињанда хабар дињад ва хабарномаро барои даровардани ислоњњо ба нусхаи дуюми сабти асноди таваллуд ба бойгонии вилоятї ва љумњуриявии сабти асноди њолати шањрвандї фиристад. «ќљт 31.12.08, №483»
Моддаи 691 . Хулосаи маќомоти сабти  асноди њолати шањрвандї дар бораи иваз намудани насаб, ном ва номи падар
1. Дар асоси њуљљатњои пешнињодшуда ва натиљаи санљиш маќомоти сабти асноди њолати шањрвандии мањалли истиќомати аризадињанда хулосаро дар шакли тасдиќшуда дар бораи иваз намудани насаб, ном ва номи падар ё рад намудан (иваз намудан)-и он дар ду нусха тартиб медињанд.

2. Ќарор дар бораи иваз намудани насаб, ном ва номи падар дар асоси хулосаи маќомоти сабти асноди њолати шањрвандии мањалли истиќомат аз љониби маќомоти болоии сабти асноди њолати шањрвандї (вилоятї, љумњуриявї) ќабул карда мешавад. «ќљт 31.12.08, №483»

Моддаи 70.   Мўњтавои сабти аснод дар бораи иваз намудани насаб, ном ва (ё) номи падар
Ба  сабти аснод дар бораи иваз намудани насаб, ном ва (ё) номи падар   маълумоти зерин дохил карда мешавад:

- ном, номи падар, насаб,  сана ва љойи таваллуд, шањрвандї, миллат, љои истиќомати шахс то иваз намудани насаб, ном ва (ё) номи падар;

- ном, номи падар, насаб и шахс баъд аз иваз намудани насаб, ном ва (ё) номи падар; «ќљт 26.03.09 №496»
- сана ва раќами сабти аснод дар бораи таваллуд ва  номи маќомоти сабти асноди њолати шањрвандї, ки аз тарафи он баќайдгирии давлатии таваллуди кўдак  гузаронида шудааст;

- силсила ва раќами шањодатномаи додашуда дар бораи иваз намудани насаб, ном ва (ё) номи падар.

Моддаи 71. Шањодатнома дар бораи иваз намудани насаб, ном ва (ё) номи падар
Шањодатнома дар бораи иваз намудани насаб, ном ва (ё) номи падар дорои  маълумоти зерин  мебошад:

- ном, номи падар, насаб  (то ва баъд аз иваз намудани онњо), сана ва љойи таваллуд, шањрвандї, миллати шахсе, ки   насаб, ном ва (ё) номи падарро иваз кардааст;

- санаи тартиб додан ва раќами сабти аснод дар бораи иваз намудани насаб, ном ва (ё) номи падар;

- љойи баќайдгирии давлатии иваз намудани насаб, ном ва (ё) номи падар (номи маќомоти сабти асноди њолати шањрвандие, ки  аз тарафи он баќайдгирии давлатии иваз намудани насаб, ном ва (ё)  номи падар гузаронида шудааст);

- санаи дода шудани шањодатномаи иваз намудани насаб, ном ва (ё) номи  падар;
-силсила ва раќами шањодатнома. «ќљт 26.03.09 №496»
Моддаи 72. Таѓйир додани  сабти асноди њолати шањрвандї бо сабаби иваз намудани насаб, ном ва (ё) номи  падар 
1. Дар асоси  сабти аснод дар бораи иваз намудани насаб, ном ва (ё) номи падар ба сабти асноди њолати шањрвандие, ки пештар нисбати шахсе, ки насаб, ном ва (ё) номи падарро иваз намудааст, тартиб дода шуда буд, таѓйирот дохил карда шуда, шањодатномаи нав дар бораи баќайдгирии давлатии сабти асноди њолати шањрвандї бо назардошти таѓйироти ба сабти асноди њолати шањрвандї дохилшуда дода мешавад. 

 2. Њангоми иваз намудани насаб, ном ва (ё) номи падар  аз тарафи падару модар маълумот дар бораи падару модар дар  сабти асноди таваллуди кўдаки ба балоѓатнарасида таѓйир дода мешавад. «ќљт 26.03.09 №496»
Дар  сабти асноди таваллуди кўдаки ба балоѓатрасида маълумот дар бораи падару модари  ў бо аризаи худи ў (шахси ба балоѓатрасида) бо тартиби муќаррарнамудаи Ќонуни мазкур  барои ворид намудани ислоњ, таѓйирот ва иловањо ба сабти асноди њолати шањрвандї таѓйир дода мешавад.

3.  Њангоми иваз намудани насаб аз тарафи падару модар  ва номи падар дар  сабти асноди таваллуди кўдаки ба синни  шонздањнарасида насаб ва номи падари кўдак иваз карда мешавад.

Њангоми иваз намудани насаб и яке аз падару модар, насаби кўдаки онњо,  ки ба синни  шонздањ нарасидааст, метавонад бо розигии падар ва модар, вале дар сурати набудани чунин розигї, бо нишондоди маќомоти васоят ва парасторї  иваз карда  шавад. «ќљт 26.03.09 №496»
Иваз намудани номи падар ва насаби кўдаки ба балоѓатрасида бо сабаби иваз  намудани насаби падару модари  ў ва номи падар бо тартиби муќарраркардаи Ќонуни мазкур барои баќайдгирии давлатии иваз намудани насаб, ном ва (ё) номи падар  ба љо оварда мешавад.

4. Дар асоси таѓйироти воридкардашуда ба  сабти асноди таваллуди кўдаки ба балоѓатнарасида шањодатномаи нав дар бораи таваллуд дода мешавад.
БОБИ 9

ВОРИД НАМУДАНИ ИСЛОЊ, ТАЃЙИРОТ ВА ИЛОВАЊО БА САБТИ АСНОДИ ЊОЛАТИ ШАЊРВАНДЇ
Моддаи 73. Асосњо барои ворид намудани ислоњ, таѓйирот ва иловањо ба сабти асноди њолати шањрвандї
1. Ворид намудани ислоњ, таѓйирот ва иловањо  ба сабти асноди њолати шањрвандї аз тарафи маќомоти сабти асноди њолати шањрвандї дар сурати мављуд будани асосњои дар ќисми 2  моддаи мазкур нишондода ва њангоми набудани бањс байни шахсони манфиатдор ба љо оварда мешавад.

Њангоми мављуд будани бањс байни шахсони манфиатдор ислоњ, таѓйирот ва иловањо ба сабти асноди њолати шањрвандї дар асоси њалномаи суд ворид карда мешаванд.

2. Асосњои ворид намудани ислоњ, таѓйирот ва иловањо ба сабти асноди њолати шањрвандї чунинанд:

- сабти аснод дар бораи фарзандхондї;

- сабти аснод дар бораи муќаррар намудани падарї;

- сабти аснод дар бораи иваз намудани насаб, ном ва (ё) номи падар; 

-  њалномаи суд;

- ќарори маќомоти васоят ва парасторї дар бораи иваз намудани насаб  ва (ё) номи  кўдак;

- аризаи модаре, ки бо падари кўдак дар як никоњ ќарор надорад,  оид ба  сабти асноди таваллуд дохил намудани маълумот дар бораи падари кўдак ё оид ба таѓйир ва хориљ намудани онњо;

- аризаи шахси ба балоѓатрасида оиди дар сабти асноди таваллуди њамин шахс (шахси ба балоѓатрасида) таѓйир додани маълумот дар бораи падару модар (яке аз онњо) дар сурати таѓйир додани насаб, ном ва (ё) номи падари  падару модар; 

-  њуљљати шакли муќарраршуда дар бораи муќаррар намудани шахсияти фавтида, ки аз тарафи маќомоти тањќиќ ё тафтиш дода шудааст ва марги он њамчун марги шахси номаълум ба ќайд гирифта шудааст;

-  хулоса, хабарномаи маќомоти сабти асноди њолати шањрвандї дар бораи дохил намудани таѓйирот ё иловањо ба сабти асноди њолати шањрвандї дар њолатњои пешбининамудаи њамин  модда.  

Моддаи 74. Хулосаи маќомоти сабти асноди њолати шањрвандї дар бораи ворид намудани ислоњ, таѓйирот ё иловањо ба сабти асноди њолати шањрвандї
Хулоса дар бораи ворид намудани ислоњ, таѓйирот ё иловањо ба сабти асноди њолати шањрвандї аз тарафи маќомоти сабти асноди њолати шањрвандї тартиб дода мешавад, агар:

- дар сабти асноди њолати шањрвандї маълумоти нодуруст ё нопурра ќайд шуда ва инчунин ба хатоњои имлої роњ дода шуда бошад;

- пешнињоди њуљљати шакли муќарраршуда дар бораи иваз намудани љинс, ки аз тарафи муассисаи тиббї дода шудааст.

Моддаи 75. Ариза дар бораи ворид намудани ислоњ, таѓйирот ва иловањо ба сабти асноди њолати шањрвандї
1.  Ариза дар бораи ворид намудани ислоњ, таѓйирот ва иловањо ба сабти асноди њолати шањрвандї аз тарафи шахси манфиатдор ба маќомоти сабти асноди њолати шањрвандии мањалли истиќомати ў дода мешавад.  Агар  сабти аснод, ки ба он бояд ислоњ, таѓйирот ва иловањо дохил карда шаванд, дар дигар шўъбаи сабти асноди њолати шањрвандї мављуд бошад, ба ин шўъбаи сабти асноди њолати шањрвандї дар бораи дохил намудани таѓйирот ё ислоњњо хабарнома ва инчунин дигар њуљљатњои  зарурї  равон карда мешавад. 

Дохил намудани ислоњ, таѓйирот  ва иловањо ба сабти асноди њолати шањрвандии шахси вафоткарда, ки пештар нисбат ба он тартиб дода шуда буд, бо аризаи хешу табори шахси вафоткарда ва ё дигар шахси манфиатдор дохил карда мешавад. 

2. Дар аризаи дар бораи ворид намудани ислоњ, таѓйирот ва иловањо ба сабти асноди њолати шањрвандї бояд маълумоти  зерин нишон дода шаванд:

-  ном, номи падар, насаб,  сана ва љойи таваллуд,  мањалли истиќомати аризадињанда;

-  маълумоти сабти асноди њолати шањрвандї, ки аризадињанда мехоњад ба он ислоњ, таѓйирот ё иловањо дохил намояд.

Аризадињанда дар ариза дар бораи ворид намудани ислоњ, таѓйирот ва иловањо имзо гузошта, санаи тартиб дода шудани онро ќайд менамояд.

Дар як ваќт бо пешнињоди чунин ариза бояд шањодатнома дар бораи баќайдгирии асноди њолати шањрвандї, ки он бо сабаби ворид намудани ислоњ, таѓйирот ва иловањо ба сабти асноди њолати шањрвандї бояд иваз карда шавад ва њуљљатњои тасдиќкунандаи љой доштани асосњо барои ворид намудани ислоњ таѓйирот ва иловањо ба сабти асноди њолати шањрвандї пешнињод карда шаванд. Инчунин аз тарафи аризадињанда бояд њуљљати тасдиќкунандаи шахсияташ пешнињод карда шавад.

Моддаи 76. Тартиби баррасї намудани ариза дар бораи дохил намудани ислоњ, таѓйирот ва иловањо  ба сабти асноди њолати шањрвандї
1. Ариза дар бораи дохил намудани ислоњ, таѓйирот ва иловањо ба сабти асноди њолати шањрвандї бояд аз тарафи маќомоти сабти асноди њолати шањрвандї дар мўњлати як моњ аз рўзи ворид шудани ариза баррасї карда шавад.

Дар сурати мављуд будани сабабњои узрнок (нагирифтани нусхаи сабти асноди њолати шањрвандї, ки ба он бояд ислоњ,  таѓйирот ва иловањо дохил карда шаванд ва ѓайра) мўњлати баррасї намудани аризаро роњбари маќомоти сабти асноди њолати шањрвандї метавонад ба мўњлати на бештар аз ду моњ дароз намояд.

2. Њангоми ќабул намудани ариза дар бораи дохил намудани ислоњ,  таѓйирот ва иловањо ба сабти асноди њолати шањрвандї маќомоти сабти асноди њолати шањрвандї  нусхаи сабти асноди њолати  шањрвандиро, ки ба он бояд ислоњ,  таѓйирот ва иловањо дохил карда шаванд ва инчунин нусхаи дигар њуљљатњои  сабти асноди тасдиќкунандаи љой доштани асосњоро барои ворид намудани ислоњ, таѓйирот ва иловањо талаб менамояд.  

3. Дар сурати мављуд будани ариза дар бораи дохил намудани ислоњ, таѓйирот ва иловањо ба сабти асноди њолати шањрвандї, ки дар ќисми 2 моддаи 75 Ќонуни мазкур нишон дода шудаанд, дар асоси њуљљатњо ва нусхањои сабти асноди њолати шањрвандии талабкардашуда  ислоњ, таѓйирот ва иловањо ба сабти асноди њолати шањрвандї дохил карда мешаванд ва ё  дохил намудани ин ислоњ, таѓйирот ва иловањо ба аризадињанда рад карда мешавад.

Дохил намудани ислоњ, таѓйирот ва иловањо ба сабти асноди њолати шањрвандї ва ё рад кардани  дохил намудани ин ислоњ,  таѓйирот ва иловањо дар асоси хулосаи маќомоти сабти асноди њолати шањрвандї,  дар њолатњои пешбининамудаи моддаи 74 Ќонуни мазкур ба љо оварда мешаванд.  

4. Агар ба шахс барои  дохил намудани ислоњ, таѓйирот ва иловањо ба сабти асноди њолати шањрвандї рад карда шуда бошад, роњбари маќомоти сабти асноди њолати шањрвандї ўњдадор  мешавад, ки сабаби рад карданро дар шакли хаттї  пешнињод намояд. Њуљљатњое, ки якљоя бо ариза дар бораи  дохил намудани ислоњ, таѓйирот ва иловањо ба сабти асноди њолати шањрвандї пешнињод шуда буданд, баргардонида мешаванд. 

5. Барои аз тарафи роњбари маќомоти сабти асноди њолати шањрвандї рад кардани дохил намудани ислоњ, таѓйирот ва иловањо ба сабти асноди њолати шањрвандї аризадињанда  метавонад ба маќомоти болоии сабти асноди њолати шањрвандї ё суд  мурољиат намояд.

Моддаи 77. Тартиби дохил намудани ислоњ, таѓйирот ва иловањо ба сабти асноди њолати шањрвандї
1. Ислоњ, таѓйирот ва иловањо ба сабти асноди њолати шањрвандї аз тарафи маќомоти сабти асноди њолати шањрвандии љойи нигањдории сабти аснод, ки ба он бояд ислоњ, таѓйирот ва иловањо дохил карда шавад, ба љо оварда мешаванд. 

2. Дар асоси ислоњ, таѓйирот ва иловањо сабти асноди њолати шањрвандї ба аризадињанда шањодатномаи нав дар бораи ќайди давлатии асноди њолати шањрвандї дода мешавад.

Роњбари маќомоти сабти асноди њолати шањрвандї вазифадор аст  дар муддати се рўз аз рўзи дохил намудани ислоњ,  таѓйирот ва иловањо  ба сабти асноди њолати шањрвандї ба бойгонии маќомоти сабти асноди њолати шањрвандии вилоятї ё љумњуриявї ва дар як ваќт ба маќомоти корњои дохилї ва комиссариати њарбии мањалли истиќомати аризадињанда хабар дињад. 

БОБИ 10

БАРЌАРОР  Ё БЕКОР НАМУДАНИ САБТИ АСНОДИ ЊОЛАТИ ШАЊРВАНДЇ
Моддаи 78. Асосњо барои барќарор намудани сабти асноди њолати шањрвандї
1. Барќарор намудани сабти асноди њолати шањрвандї аз тарафи маќомоти сабти асноди њолати шањрвандї, ки дар он сабти асноди њолати шањрвандии гумшуда тартиб дода шуда буд, дар асоси њуљљатњое, ки пештар мављуд будани чунин сабтњоро тасдиќ мекунанд (шањодатнома дар бораи сабти асноди њолати шањрвандї ё нусхањои шањодатномаи дар бораи сабти асноди њолати шањрвандї) ё дар асоси њалномаи суд, ки ба ќувваи ќонунї даромадааст, гузаронида мешавад. 

2. Дар асоси сабти асноди њолати шањрвандии барќароршуда шањодатнома   дар бораи баќайдгирии давлатии асноди њолати шањрвандї бо ишора намудан дар бораи барќарор шудани сабти асноди њолати шањрвандї дода мешавад.

Моддаи 79. Ариза дар бораи барќарор намудани сабти асноди њолати шањрвандї
1. Ариза дар бораи барќарор намудани сабти асноди њолати шањрвандї дар шакли  тасдиќшуда ба маќомоти сабти асноди њолати шањрвандии ноњияи (шањри)  мањалли истиќомати аризадињанда дода мешавад. Ариза дар бораи барќарор намудани сабти асноди њолати шањрвандии шањрвандони Љумњурии Тољикистон, ки дар хориља доимї сукунат доранд, ба  муассисањои консулии Љумњурии Тољикистон дар хориља дода мешаванд. Барќарор намудани сабти асноди њолати шањрвандї аз тарафи маќомоти сабти асноди њолати шањрвандие, ки њамин сабт пештар вуљуд дошт, бо талаби муассисањои консулии Љумњурии Тољикистон дар хориља ба љо оварда мешавад.

2. Ариза дар бораи барќарор намудани сабти асноди њолати шањрвандї аз тарафи шахсоне дода мешавад, ки нисбат ба онњо  њамин ќайд пештар тартиб дода шуда буд.

 Сабти кўдаконе, ки ба синни њаждањ нарасидаанд, дар асоси аризаи падару модари онњо, ба фарзандї ќабулкунандагон (ќабулкунанда), васї (парастор), инчунин дигар шахсон ва муассисањо, ки ноболиѓ дар тарбияи онњо ќарор дорад, аз нав барќарор карда мешавад. Њангоми зарурат дар њолатњои алоњида ноболиѓони ба синни шонздањ расида  метавонанд бо чунин ариза ба маќомоти сабти асноди њолати шањрвандї мурољиат намоянд.

Сабти асноди њолати шањрвандї нисбат ба шахсоне, ки бо тартиби муќарраркардаи Ќонун ѓайри ќобили амал эътироф шудаанд, дар асоси аризаи васии онњо барќарор карда мешавад.

3. Нисбат ба шахсони вафоткарда сабти дахлдор дар асоси њалномаи суд дар бораи муќаррар намудани факти  марг аз тарафи маќомоти сабти асноди њолати шањрвандии мањалли истиќомати аризадињанда ба ќайд гирифта  мешавад.

Моддаи 80. Хулосаи маќомоти сабти асноди њолати шањрвандї дар бораи барќарор намудани сабти асноди њолати шањрвандї
1. Дар асоси њуљљатњои пешнињодшуда ва натиљаи санљиш маќомоти сабти асноди њолати шањрвандии мањалли истиќомати аризадињанда хулосаро дар шакли тасдиќшуда дар бораи барќарор намудани сабти асноди њолати шањрвандї ва ё рад намудани барќарор кардани он дар ду нусха тартиб медињад.

Дар сурати рад кардани барќарор намудани сабти асноди њолати шањрвандї дар хулосаи маќомоти сабти асноди њолати шањрвандї   сабаби рад кардан бояд ќайд карда шавад.

2. Хулосаи маќомоти сабти асноди њолати шањрвандии шањр (ноњия)  дар бораи барќарор намудани сабти асноди њолати шањрвандї ва ё рад намудани барќароркунии он бояд дар Раёсати асноди њолати шањрвандии Вазорати адлияи Љумњурии Тољикистон, шўъбањои асноди њолати шањрвандии Вилояти Мухтори Кўњистони Бадахшон, вилоятњо ва шањри Душанбе тасдиќ карда шавад. (ќљт. 28.06.2011 №733)
3. Хулосаи маќомоти сабти асноди њолати шањрвандии шањр (ноњия)  дар бораи барќарор намудани сабти асноди њолати шањрвандї, ки аз тарафи Раёсати асноди њолати шањрвандии Вазорати адлияи Љумњурии Тољикистон, шўъбањои асноди њолати шањрвандии Вилояти Мухтори Кўњистони Бадахшон, вилоятњо ва шањри Душанбе тасдиќ карда шудааст, бояд њатман дар маќомоти сабти асноди њолати шањрвандии љое, ки ќайди гумшуда дар он љо буд, иљро карда шавад. (ќљт. 28.06.2011 №733)
Моддаи 81. Барќарор намудани сабти асноди њолати шањрвандї дар асоси њалномаи суд
Њангоми рад кардани барќарор намудани сабти асноди њолати шањрвандии гумшуда бо сабаби набудани имконияти барќарор намудани он аз тарафи маќомоти сабти асноди њолати шањрвандї барќарор намудани сабти асноди њолати шањрвандї бе тартиб додани хулоса дар асоси њалномаи суд, ки ба ќувваи ќонунї даромадааст, ба љо оварда мешавад.

Моддаи 82. Бекор кардани сабти асноди њолати шањрвандї
Бекор кардани сабти асноди њолати шањрвандии аввала ва ё барќароршуда аз тарафи маќомоти сабти асноди њолати шањрвандии љойи нигоњдории сабти асноди њолати шањрванд, ки бояд бекор карда шавад, дар асоси њалномаи суд, ки ба ќувваи ќонунї даромадааст, ба љо оварда мешавад.

БОБИ 11

ТАРТИБ ВА МЎЊЛАТИ НИГАЊДОРИИ КИТОБЊОИ БАЌАЙДГИРИИ ДАВЛАТИИ САБТИ АСНОДИ ЊОЛАТИ ШАЊРВАНДЇ (КИТОБЊОИ АСНОД)
Моддаи 83. Љойи нигањдории китобњои баќайдгирии давлатии сабти асноди њолати шањрвандї (китобњои аснод)
1. Китобњои баќайдгирии давлатии сабти асноди њолати шањрвандї (китобњои аснод), ки дар он нусхањои якуми сабти асноди њолати шањрвандї љамъ оварда,  дўхта, раќамгузорї карда ва мўњр гузошта шудаанд, дар маќомоти сабти асноди њолати шањрвандии љойи баќайдгирии онњо нигоњ дошта мешаванд.

2. Китобњои баќайдгирии давлатии сабти асноди њолати шањрвандї (китобњои аснод), ки дар он нусхањои  дуюми сабти асноди њолати шањрвандї љамъ оварда, дўхта, раќамгузорї карда ва мўњр гузошта шудаанд ва инчунин китобњои метрикї, ки то ташкил намудан ё аз нав барќарор намудани маќомоти сабти асноди њолати шањрвандї тартиб дода шудаанд, дар бойгонии маќомоти сабтњои асноди њолати шањрвандии љумњуриявї, ВМКБ ва вилоятї  нигоњ дошта мешаванд.

3.  Нусхањои якум ва дуюми сабти асноди њолати шањрвандї, ки берун аз њудуди Љумњурии Тољикистон аз тарафи муассисањои консулии Љумњурии Тољикистон тартиб дода шудаанд,  баъд аз ба охир расидани сол якљоя бо њуљљатњое, ки барои баќайдгирии давлатии маълумотњои аснод асос шуда буданд, барои нигањдорї ба  бойгонии љумњуриявии сабтњои асноди њолати шањрвандї бо тартиби муќарраркардаи Њукумати Љумњурии Тољикистон супорида мешаванд.

4. Вазорати адлияи Љумњурии Тољикистон шароити заруриро барои нигањдории китобњои баќайдгирии давлатии сабти асноди њолати шањрвандї  (китобњои аснод) дар маќомоти сабти асноди њолати шањрвандї таъмин менамояд.

Моддаи 84. Мўњлати нигањдории китобњои баќайдгирии давлатии сабти асноди њолати шањрвандї (китобњои аснод)
1. Китобњои баќайдгирии давлатии сабти асноди њолати шањрвандї (китобњои аснод) дар маќомоти сабти асноди њолати шањрвандї ба мўњлати  75 сол аз рўзи тартиб додани сабти асноди њолати шањрвандї нигоњ дошта мешавад.

2. Бо гузаштани 75 сол маќомоти сабти асноди њолати шањрвандї китобњои асноди аз нусхањои аввали сабти асноди њолати шањрвандї тартиб додашуда ва китобњои метрикиро ба Бойгонии марказии давлатї бо тартиби муќаррарнамудаи Њукумати Љумњурии Тољикистон месупоранд. «ќљт 26.03.09 №496» 

БОБИ 12

МУЌАРРАРОТИ ХОТИМАВЇ
Моддаи 85. Ќоидањои  интиќолї  
Ќонунњо ва санадњои дигари меъёрии њуќуќие, ки тартиби додани асноди њолати шањрвандиро танзим менамоянд, дар ќисмате, ки ба Ќонуни мазкур мухолифат надоранд, амал мекунанд.

Асноди њолати шањрвандие, ки пеш аз интишори расмии Ќонуни мазкур дода шудаанд, эътибор доранд.

Моддаи 86. Љавобгарї барои вайрон намудани талаботи Ќонуни мазкур
Кормандони маќомоти сабти асноди њолати шањрвандї, ки бо гуноњи онњо њангоми баќайдгирии давлатии асноди њолати шањрвандї њуќуќњои шањрвандони Љумњурии Тољикистон, шањрвандони хориљї ва ё шахсони бешањрванд вайрон карда шудааст, бо тартиби муќаррарнамудаи ќонунгузории Љумњурии Тољикистон ба љавобгарї кашида мешаванд.

Моддаи 87. Мавриди амал ќарор додани Ќонуни мазкур
Ќонуни мазкур пас аз интишори расмї мавриди амал ќарор дода шавад.

